
ᐱᓂᕐᓗᒃᑕᐅᓯᒪᔪᑦ ᐱᕋᔭᒃᑕᐅᓪᓗᑎᒃ 
- ᑐᓴᐅᒪᐃᓐᓇᕐᓂᖅ
ᑲᓇᑕᐅᑉ ᒪᓕᒑᖓᒍᑦ, ᐱᓂᕐᓗᒃᑕᐅᓯᒪᔪᑦ ᑲᓇᑕᒥ 
ᐱᕋᔭᒃᑐᓂᑦ (ᐱᕋᔭᒃᓯᒪᔪᑦ ᐅᑯᐊᓗ ᑎᒍᔭᐅᓯᒪᔪᑦ 
ᒪᕐᕉᖕᓄᑦ ᐊᕐᕌᒍᓄᑦ ᐅᒡᕙᓘᓐᓃᑦ ᐅᖓᑖᓄᑦ 
ᐅᒡᕙᓘᓐᓃᑦ ᐴᖅᑕᐅᓯᒪᕕᖏᓐᓂ ᐊᓄᓪᓚᒃᓰᕕᓕᕆᔨᒃᑯᑦ 
ᑲᓇᑕᒥ [Correctional Service of Canada / Service 
Correctionnel du Canada] ᐅᒡᕙᓘᓐᓃᑦ ᑎᒍᔭᐅᓯᒪᔪᑦ 
ᐊᓂᕕᒃᓴᖏᓐᓄᑦ ᖃᐅᔨᓴᖅᑎᑦ ᑲᑎᒪᔨᖏᑦ [Parole 
Board of Canada / Commission des libérations 
conditionnelles du Canada] ᐱᑎᑕᐅᔭᕆᐊᓕᑦ 
ᖃᐅᔨᑎᑕᐅᓗᑎᒃ ᑖᑉᓱᒥᖓ ᐃᓄᖕᓂᒃ ᐋᓐᓂᖅᓯᔪᕕᓂᕐᒥᒃ. 
ᐅᓇ ᑐᓴᖅᑎᑦᑎᓂᖅ ᐃᕐᖐᓐᓇᖅ ᖃᐅᔨᓐᓇᖅᓯᓲᖑᙱᒻᒪᑦ 
- ᑎᑎᕋᕐᓗᑎᒃ ᑭᓯᐊᓂ ᑖᑉᑯᓄᖓ ᑎᒍᔭᐅᒪᔪᓕᕆᔨᒃᑯᑦ 
ᑲᓇᑕᒥ ᐅᒡᕙᓘᓐᓃᑦ ᑎᒍᔭᐅᓯᒪᔪᑦ ᐊᓂᕕᒃᓴᖏᓐᓄᑦ 
ᖃᐅᔨᓴᖅᑎᑦ ᑲᑎᒪᔨᖏᑦ ᑕᒪᐅᓐᓇ ᐊᑐᖅᑕᐅᓲᖅ 
ᓇᓗᓇᐃᕐᕕᑦ.   

ᒫᓐᓇ ᐊᖏᖅᑕᐅᓯᒪᓕᖅᑐᖅ ᑲᓇᑕᒥ ᐱᓂᕐᓗᒃᑕᐅᓯᒪᔪᓄᑦ 
ᐱᖁᔭᕐᔪᐊᖓᑦ [Canadian Victim Bill of Rights 
/ Charte canadienne des droits des victimes] 
ᐅᓄᖅᓯᔪᑦ ᐊᒻᒪᓗ ᖃᓄᕆᑑᓂᖓ ᖃᐅᔨᒪᑎᑦᑎᔾᔪᑎᒃᓴᓄᑦ 

ᑎᑎᕋᕐᕕᒋᔭᕆᐊᓕᒃ ᐱᓂᕐᓗᒃᑕᐅᓯᒪᔪᓄᑦ. ᐅᓇ ᐅᖃᓕᒫᒐᖅ 
ᑐᓂᓯᓯᒪᓂᐊᖅᑐᖅ ᐱᓂᕐᓗᒃᑕᐅᓯᒪᔪᑦ ᖃᐅᔨᔾᔪᑎᒃᓴᖏᓐᓂᒃ 
ᖃᓄᖅ ᐱᔪᓐᓇᕐᒪᖔᑕ, ᐃᓚᒋᔭᐅᓗᑎᒃ ᓄᑖᑦ 
ᐱᔪᓐᓇᖅᑕᖏᑦ ᑖᑉᑯᑎᒍᑦ ᑲᓇᑕᒥ ᐱᓂᕐᓗᒃᑕᐅᓯᒪᔪᓄᑦ 
ᐱᖁᔭᕐᔪᐊᖓᑦ, ᖃᓄᖅ ᑐᓴᖅᑎᑕᐅᔪᓐᓇᕐᒪᖔᑦᓯ, 
ᐃᓂᖓᑦ ᐱᓂᕐᓗᒃᐅᔪᑦ ᐱᓕᕆᔪᓐᓇᖅᑕᖏᑦ ᑖᑉᑯᓇᓂ 
ᐊᓄᓪᓚᒃᓰᕕᓕᕆᔨᒃᑯᑦ ᑲᓇᑕᒥ ᐊᒻᒪᓗ ᑎᒍᔭᐅᓯᒪᔪᑦ 
ᐊᓂᕕᒃᓴᖏᓐᓄᑦ ᖃᐅᔨᓴᖅᑎᑦ ᑲᑎᒪᔨᖏᑦ 
ᐃᓱᒪᓕᐅᕈᑎᒋᔾᔪᑎᒋᓂᐊᖅᑕᖏᑦ, ᐊᒻᒪᓗ ᐊᓯᖏᑦ 
ᐱᔨᑦᑎᕋᐅᑎᑦ ᑐᓂᔭᐅᔪᑦ ᑕᐃᑲᓂ ᒐᕙᒪᑐᖃᒃᑯᑎᒍᑦ. 

ᐊᔪᙱᑎᑕᐅᒐᓗᐊᖅᐲᑦ 
ᑐᓴᖅᑎᑕᐅᔪᓐᓇᖅᖢᑎᑦ ᑐᓴᐅᒪᔾᔪᑎᓂᒃ?
ᐱᑎᑕᐅᔪᓐᓇᖅᑐᑎᑦ ᑐᓴᕈᒪᔭᕐᓂᒃ ᑕᒪᒃᑯᓂᖓ ᑲᓇᑕᒥ 
ᐱᕋᔭᒃᓯᒪᔪᓂᒃ ᐃᒪᓐᓇ:

	� ᑎᒥᒃᑯᑦ ᐋᓐᓂᖅᓯᒪᓗᑎᑦ ᐅᒡᕙᓘᓐᓃᑦ ᐃᓱᒪᒃᑯᑦ, 
ᐱᖁᑎᑦᑎ ᓱᕋᑦᑎᔭᐅᓯᒪᑎᓪᓗᒋᑦ ᐅᒡᕙᓘᓐᓃᑦ 
ᑮᓇᐅᔭᐃᕈᑎᓯᒪᑎᓪᓗᑎᑦ ᐱᓪᓗᒍ ᑖᓐᓇ ᐱᕋᔭᒃᑐᖅ 
ᑕᐃᒪᓐᓇᐅᑎᑦᑎᓗᓂ, ᑕᐃᒪᓗ ᐃᓄᒃ ᐃᓕᖕᓂᒃ 
ᐋᓐᓂᖅᓯᓯᒪᔪᖅ ᐃᖅᑲᖅᑐᖅᑕᐅᓯᒪᙱᓪᓗᑎᒃ 
ᐅᒡᕙᓘᓐᓃᑦ ᖃᐅᔨᔭᐅᓯᒪᓕᕐᓗᑎᒃ ᐱᕋᔭᒃᓯᒪᓂᖏᓐᓄᑦ 

ᑎᒍᔭᐅᔾᔪᑎᒋᓯᒪᓗᒍᓘᓐᓃᑦ ᐱᔾᔪᑎᒋᓪᓗᑎᑦ ᐃᒃᕕᑦ, 
ᐅᖃᐅᓯᕆᓯᒪᓪᓗᒍᓗ ᐸᓖᓯᒃᑯᓄᑦ ᐅᒡᕙᓘᓐᓃᑦ 
ᐃᖅᑲᖅᑐᐃᕕᐅᑉ ᐃᑲᔪᖅᑎᖓᓄᑦ (Crown Attorney/ 
procureur de la Couronne); ᐅᒡᕙᓘᓐᓃᑦ   

	� ᐱᓂᕐᓗᒃᑕᐅᓯᒪᔪᑉ ᐊᐃᑉᐸᕆᒃᐸᑎᑦ, ᐃᓚᒋᒃᐸᑎᑦ, 
ᐊᐃᑉᐸᕆᒍᖕᓂ ᐅᒡᕙᓘᓐᓃᑦ ᕿᑐᕐᖓᕆᓗᒍ, ᐅᒡᕙᓘᓐᓃᑦ 
ᐸᕿᔨᐅᓗᑎᑦ ᐅᒡᕙᓘᓐᓃᑦ ᐃᑲᔪᖅᑎᐅᓗᑎᑦ 
ᐱᓂᕐᓗᒃᑕᐅᓯᒪᔪᒧᑦ ᐅᒡᕙᓘᓐᓃᑦ ᑎᒍᔭᐅᓯᒪᔪᖅ, ᐅᓇᓗ 
ᐱᓂᕐᓗᒃᑕᐅᓯᒪᔪᖅ ᐃᒻᒥᓄ ᐱᓕᕆᔪᓐᓇᙱᒃᑯᓂ (ᓲᕐᓗ 
ᐱᓂᕐᓗᒃᑕᐅᓯᒪᔪᖅ ᖃᓂᒪᓗᓂ, ᑎᒥᐊ ᐊᔪᖅᑐᓯᒪᔪᖅ 
ᐅᒡᕙᓘᓐᓃᑦ ᓄᑕᕋᖅ; ᐅᒡᕙᓘᓐᓃᑦ

	� ᐱᔭᒃᓴᖃᖅᖢᑎᑦ ᐸᖅᑭᔭᕆᐊᖃᖅᖢᒍ ᐊᒻᒪᓗ 
ᐃᑲᔪᕆᐊᖃᖅᖢᒍ ᐱᓂᕐᓗᑦᑕᐅᓯᒪᔪᑦ ᕿᑐᕐᖓᖓ (ᖏᑦ) 
ᑕᐃᑲᓂ ᐱᓂᕐᓗᒃᑕᐅᓯᒪᔪᖅ ᑐᖁᖓᒃᐸᑦ ᐅᒡᕙᓘᓐᓃᑦ 
ᐃᒻᒥᓄᑦ ᐱᓕᕆᔾᔪᓐᓇᙱᑉᐸᑦ.

ᖃᓄᖅ ᑐᓴᕈᒪᔭᕐᓂᒃ 
ᑐᓴᖅᑎᑕᐅᔪᓐᓇᕐᐱᑦ?
ᑭᓇᐅᓂᖓ ᐱᕋᔭᒃᓯᒪᔪᖅ ᑐᓂᔭᐅᑲᐅᑎᒋᔪᓐᓇᙱᑦᑐᖅ. 
ᐃᒡᕕᑦ ᐅᒡᕙᓘᓐᓃᑦ ᐊᖏᖅᓯᒪᔭᑎᑦ ᑎᑎᕋᖅᓯᒪᓪᓗᑎᑦ 
ᑭᒡᒐᖅᑐᖅᑎᒋᔪᒪᔭᑎᑦ ᑐᓂᓯᔭᕆᐊᖃᖅᑐᑦ ᐱᔪᒪᔾᔪᑎᓂᒃ 

ᐱᕋᔭᒃᓯᒪᔪᑉ ᒥᒃᓵᓄᑦ, ᑕᐃᔭᐅᓲᖅ “ᐊᑎᓕᐅᕐᕕᒃ” 
(registering/inscription). ᑕᐃᒪᓗ ᐱᕋᔭᒃᓯᒪᔪᖅ 
ᑎᒍᔭᐅᓯᒪᒍᓂ ᒪᕐᕉᖕᓄᑦ ᐊᕐᕌᒍᓄᑦ ᐅᖓᑖᓄᓪᓘᓐᓃᑦ, 
ᐃᓄᒃ ᐅᖃᓪᓚᖃᑎᖃᕈᓐᓇᖅᑐᖅ ᓇᓕᐊᖕᓂᑐᐃᓐᓇᖅ 
ᐊᓄᓪᓚᒃᓰᕕᓕᕆᔨᒃᑯᑦ ᑲᓇᑕᒥ ᐅᒡᕙᓘᓐᓃᑦ ᑎᒍᔭᐅᓯᒪᔪᑦ 
ᐊᓂᕕᒃᓴᖏᓐᓄᑦ ᖃᐅᔨᓴᖅᑎᑦ ᑲᑎᒪᔨᖏᑦ ᑐᓴᖅᑕᔪᒪᓗᑎᒃ 
ᑐᓴᒪᔭᖏᓐᓂᒃ. ᐊᓐᑎᐅᕆᐅᒥ, ᑯᐱᒃᒥ ᐊᒻᒪᓗ ᐃᐅᓪᐴᕐᑕᒥ 
ᐅᑯᓄᖓ ᖃᐅᔨᒃᑲᐃᒋᐊᖃᖅᑯᑎᑦ ᐊᕕᑦᑐᖅᓯᒪᔪᐃᑦ 
ᐳᕌᕙᓐᓯᐅᑉ ᑎᒍᔭᐅᒪᔪᓄᑦ ᐊᓃᕈᓐᓇᕈᒪᔪᓄᑦ ᑲᑎᒪᔨᖏᓐᓄᑦ 
ᑕᒪᒃᑯᓄᖓ ᐊᕕᑦᑐᖅᓯᒪᔪᓂ ᐳᕌᕙᓐᓰᓄᑦ.  

ᖃᓄᖅ ᓇᓗᓇᐃᕐᕕᖃᕐᐸ?
ᖃᐅᔨᒋᐊᕈᓐᓇᖅᑐᑎᑦ ᖃᓄᖅ ᑲᓇᑕᒥ ᐱᓂᕐᓗᒃᑕᐅᓯᒪᓗᑎᑦ 
ᑐᓴᖅᑎᑦᑎᔪᒪᓗᑎᒃ ᐱᔨᑦᑎᕋᖅᑕᐅᔪᒪᓗᑎᑦ ᐊᒻᒪᓗ 
ᐱᑎᑕᐅᔪᒪᓗᑎᑦ ᐊᓯᖏᓐᓂᒃ ᑭᓱᑐᐃᓐᓇᒥᒃ ᑐᓴᕈᒪᔭᕐᓂᒃ, 
ᐅᖃᓗᒍᓐᓇᖅᑐᑎᑦ ᐅᑯᓄᖓ: 

ᐊᓄᓪᓚᒃᓰᕕᓕᕆᔨᒃᑯᑦ ᑲᓇᑕᒥ (Correctional Service of 
Canada/Service Correctionnel du Canada)  
1-866-806-2275 (ᐊᑭᖃᕆᐊᖃᙱᑦᑐᖅ)
canada.ca/en/correctional-service/services/you-csc/
victims/register.

http://canada.ca/en/correctional-service/services/you-csc/victims
https://www.canada.ca/en/correctional-service/services/you-csc/victims/register.html

ᑎᒍᔭᐅᓯᒪᔪᑦ ᐊᓂᕕᒃᓴᖏᓐᓄᑦ ᖃᐅᔨᓴᖅᑎᑦ ᑲᑎᒪᔨᖏᑦ 
(Parole Board of Canada/Commission des libérations 
conditionnelles du Canada) 1-866-789-4636 
(ᐊᑭᖃᕆᐊᖃᙱᑦᑐᖅ) canada.ca/en/parole-board/
services/victims/how-to-register-as-a-victim.

ᑕᐃᒪᓗ ᑲᔪᓯᑦᑎᐊᖅᑎᓐᓂᐊᕐᓗᒍ ᑭᖑᕙᖅᓯᒪᙱᑦᑐᓂᒃ 
ᑐᓴᖅᑎᑕᐅᖃᑦᑕᕐᓗᓯ ᑖᑉᑯᓇᖓᑦ ᐊᓄᓪᓚᒃᓰᕕᓕᕆᔨᒃᑯᑦ 
ᑲᓇᑕᒥ ᐅᒡᕙᓘᓐᓃᑦ ᑎᒍᔭᐅᓯᒪᔪᑦ ᐊᓂᕕᒃᓴᖏᓐᓄᑦ 
ᖃᐅᔨᓴᖅᑎᑦ ᑲᑎᒪᔨᖏᑦ, ᐱᒻᒪᕆᐅᕗᖅ ᑐᓴᖅᑎᑦᑎᓗᑎᒃ 
ᑎᒥᐅᔪᓂᒃ ᐃᒡᕕᑦ ᐅᖃᖃᑎᒋᔭᐅᔪᓐᓇᕐᕕᒃᑎᑦ ᐊᓯᔾᔨᖅᐸᑕ.

ᓇᓗᓇᐃᖅᑕᐅᓯᒪᖃᑕᐅᒍᒪᒍᕕᑦ ᖃᐅᔨᒃᑲᖅᑕᐅᒍᒪᓂᕐᒧᑦ 
ᒥᑦᓵᓄᑦ ᐱᓂᕐᓗᑦᓯᒪᔪᐃᑦ ᑖᒃᑯᓇᓃᑎᑕᐅᔪᑦ 
ᐊᕕᑦᑐᖅᓯᒪᔪᓄᑦ ᐳᕌᕙᓐᓯᓂ ᑎᒍᔭᐅᒪᔪᑦ ᐃᐅᓪᐴᑕᒥ, 
ᖃᐅᔨᒃᑲᐃᒍᓐᓇᖅᑐᑎᑦ ᖃᕆᓴᐅᔭᒃᑯᑦ ᐃᐅᓪᐴᑕᐅᑉ 
ᑎᒍᔭᐅᒪᔪᓄᑦ ᐊᓃᕈᓐᓇᕈᒪᔪᓄᑦ ᑲᑎᒪᔨᐅᔪᓄᑦ ᐅᕗᖓ 
(JSG.AB-ParoleBoard@gov.ab.ca); ᐊᓐᑎᐅᕆᐆᒥ, 
ᖃᐅᔨᒃᑲᐃᒍᓐᓇᖅᑐᑎᑦ ᐅᑯᓄᖓ ᐊᓐᑎᐅᕆᐆ 
ᑎᒍᔭᐅᒪᔪᓄᑦ ᐊᓃᕈᓐᓇᕈᒪᔪᓄᑦ ᑲᑎᒪᔨᐅᔪᓄᑦ 
(1-888-579-2888): ᑯᐱᒃᒥ ᐅᑯᑎᒎᓇ ᑯᐱᒃ 
ᑎᒍᔭᐅᒪᔪᓄᑦ ᐊᓃᕈᓐᓇᕈᒪᔪᓄᑦ ᑲᑎᒪᔨᐅᔪᓄᑦ 
(1-866-909-8913): ᐊᒻᒪᓗ ᐊᓯᖏᓐᓂ ᐊᕕᑦᑐᖅᓯᒪᔪᓂ 
ᐳᕌᕙᓐᓯᐅᔪᓂ ᖃᐅᔨᒃᑲᐃᒍᓐᓇᖅᑐᑎᑦ ᐅᑯᓂᖓ 

https://www.canada.ca/en/parole-board/services/victims/how-to-register-as-a-victim.html
mailto:JSG.AB-ParoleBoard%40gov.ab.ca?subject=

( ᐲᐲᓰ ) ᖃᓪᓗᓈᑎᑐᑦ ( PBC ) ᐅᒃᕙᓗ 
ᐊᕕᖅᑐᖅᓯᒪᔪᓂ ᐳᕌᕙᓐᓯᐅᔪᓂ ᐱᓂᕐᓗᑦᑕᐅᓯᒪᔪᓄᑦ 
ᐱᔨᑦᓯᕋᖅᑎᑯᓐᓄᑦ ᑖᒃᑯᓄᖓ ᐳᕌᕙᓐᓯᐅᔪᓄᑦ.  
ᖃᐅᔨᒃᑲᖅᑕᐅᕕᒋᒍᓐᓇᖅᑕᖏᑦ ᑐᑭᓯᑎᑦᓯᒍᑏᑦ ᐅᑯᓄᖓ 
ᐳᕌᕙᓐᓯᓄᑦ ᐱᓂᕐᓗᑦᑕᐅᓯᒪᔪᓄᑦ ᐱᔨᑦᓯᕋᖅᑎᑯᓐᓄᑦ 
ᑖᒃᑯᐊ ᓇᓂᔭᑦᓴᐅᕗᑦ ᐅᑯᓇᓂ ᐱᓂᕐᓗᑦᑕᐅᓯᒪᔪᓄᑦ 
ᐱᔨᑦᓯᕋᖅᑎᒃᑯᑦ ᓇᓗᓇᐃᔭᖅᑕᐅᓯᒪᔪᑦ ᑲᒪᔨᐅᔪᑦ 
justice.gc.ca/eng/cj-jp/victims-victimes/vsd-rsv. 

ᑭᓱᓂᒃ ᑐᓴᐅᒪᔭᕐᓂᒃ 
ᑐᓴᖅᑎᑕᐅᔪᓐᓇᖅᐱᑦ?
ᐊᑎᓕᐅᕐᕕᒋᓗᒍ ᑖᑉᑯᑎᒍᑦ ᐊᓄᓪᓚᒃᓰᕕᓕᕆᔨᒃᑯᑦ ᑲᓇᑕᒥ 
ᐅᒡᕙᓘᓐᓃᑦ ᑎᒍᔭᐅᓯᒪᔪᑦ ᐊᓂᕝᕕᒃᓴᖏᓐᓄᑦ ᖃᐅᔨᓴᖅᑎᑦ 
ᑲᑎᒪᔨᖏᑦ, ᐊᑖᓂ ᑎᑎᕋᖅᓯᒪᔪᓂᒃ ᑐᓴᖅᑎᑕᐅᓂᐊᖅᑐᑎᑦ: 

� ᐱᕋᔭᒃᓯᒪᔫᑉ ᐊᑎᖓ:
� ᐱᕋᔭᒍᑎᕕᓂᐊ ᐱᕋᔭᒃᑐᖅ ᑎᒍᔭᐅᔾᔪᑎᒋᓪᓗᒍ ᐊᒻᒪᓗ

ᐃᖅᑲᖅᑐᐃᕕᒃᑯᑦ ᑎᒍᔭᐅᔾᔪᑎᖓ ᐱᕋᔭᒃᓯᒪᔪᖅ;
� ᑎᑎᕋᕆᐊᖅᓯᒪᓂᖓ ᐊᒻᒪᓗ ᑕᑭᑎᒋᓂᖓ ᐅᖃᐅᓯᒃᓴᖅ

ᑎᑎᕋᖅᓯᒪᔪᖅ; ᐊᒻᒪᓗ
� ᐊᔪᖏᑕᖏᑦ ᐊᒻᒪᓗ ᕿᒥᕐᕈᐊᖅᑕᐅᓂᖓᑕ

justice.gc.ca/eng/cj-jp/victims-victimes/vsd-rsv
justice.gc.ca/eng/cj-jp/victims-victimes/vsd-rsv

ᐅᑉᓗᖏᑦ ᐊᑑᑎᖃᖅᑐᑦ ᐱᔭᕋᒃᓯᒪᔪᒧᑦ 
ᐊᓂᓚᐅᑲᒃᑎᑕᐅᓯᒪᔪᒪᓪᓗᑎᒃ ᐅᒡᕙᓘᓐᓃᑦ 
ᑎᒍᔭᐅᓯᒪᔪᑦ ᐊᓂᕕᒃᓴᖏᓐᓄᑦ ᖃᐅᔨᓴᖅᑕᐅᓗᑎᒃ.

ᐊᒻᒪᓗᑦᑕᐅᖅ, ᐊᑎᖃᖅᑐᖅ ᐱᓂᕐᓗᒃᓯᒪᔪᖅ, 
ᑐᓂᓯᔪᓐᓇᕐᒥᔪᑎᑦ ᐅᑯᓂᖓ ᐊᑖᓂ ᑐᓴᖅᑕᐅᔪᓐᓇᖅᑐᓂᒃ, 
ᑕᐃᒪᓗ ᑲᒥᓯᓇ ᐊᓄᓪᓚᒃᓰᕕᓕᕆᔨᒃᑯᑦ ᑲᓇᑕᒥ 
ᐅᒡᕙᓘᓐᓃᑦ ᐃᒃᓯᕙᐅᑕᖅ ᑎᒍᔭᐅᓯᒪᔪᑦ ᐊᓂᕕᒃᓴᖏᓐᓄᑦ 
ᖃᐅᔨᓴᖅᑎᑦ ᑲᑎᒪᔨᖏᓄᑦ ᐅᒃᐱᕈᓱᒃᐸᑕ ᐅᑯᐊ ᐱᔪᒪᔭᑎᑦ 
ᐊᖏᓂᖅᓴᐅᓗᑎᒃ ᐸᒡᕕᓴᐃᓂᕐᒥᑦ ᐱᕋᔭᒃᓯᒪᔪᒥᒃ 
ᐅᓇᓗ ᐋᖅᑭᐅᑎᔪᓐᓇᖅᑐᖅ ᑐᓴᖅᑎᑦᑎᔾᔪᑕᐅᔪᖅ 
ᐊᔪᙱᑎᑕᐅᓗᓂ ᐃᓕᖕᓄᑦ:

	� ᐱᕋᔭᒃᓯᒪᔫᑉ ᐅᑭᐅᖓ;
	� ᐊᑎᖓ ᐊᒻᒪᓗ ᐃᓂᖓ ᑎᒍᔭᐅᓯᒪᕕᒃ ᑕᐃᓐᓇ 
ᑎᒍᔭᐅᓯᒪᕕᒋᔭᖓ; 

	� ᑕᐃᒪᓗ ᐱᕋᔭᒃᓯᒪᔪᖅ ᓅᒃᑕᒍᓂ, ᑎᑎᕋᕐᓗᒋᑦ 
ᓇᐃᓈᕐᓗᒋᑦ ᐱᔾᔪᑎᖏᑦ ᓅᑕᐅᓂᖓᓄᑦ ᐊᒻᒪᓗ 
ᐊᑎᖓ ᐊᒻᒪᓗ ᐃᓂᖓ ᑎᒍᔭᐅᓯᒪᕕᒋᔭᖓᑕ ᐃᓂᖓ, 
ᐃᓚᒋᔭᐅᓗᑎᒃ ᑐᓴᖅᑎᑦᑎᔾᔪᑕᐅᓂᑯᑦ, ᖃᖓᑐᐃᓐᓇᖅ, 
ᐅᒡᕙᓘᓐᓃᑦ ᓅᑕᐅᓂᖓ ᐊᑯᓂᐅᓗᐊᙱᑦᑐᒧᑦ 
ᑎᒍᔭᐅᓯᒪᕕᖕᓄᑦ; 

	� ᑐᓴᖅᑎᑦᑎᔾᔪᑕᐅᔪᖅ ᑖᑉᑯᓇᖓ ᐊᓄᓪᓚᒃᓰᕕᓕᕆᔨᒃᑯᑦ 
ᑲᓇᑕᒥ ᐲᖅᑕᐅᓂᖓᓄ ᑎᒍᔭᐅᓯᒪᔪ ᑲᓇᑕᒥ ᐊᑖᒍᑦ 
ᑎᑭᑉᐸᒃᑐᓄᑦ ᐊᒻᒪᓗ ᓄᓇᒥᖕᓂ ᕿᒫᔪᓂᒃ ᓴᐳᑎᓂᖅ 
ᓄᓇᖃᑎᑖᕐᓂᖅ ᐱᖁᔭᕐᔪᐊᖅ (Immigration and 
Refugee Protection Act/Loi sur l’immigration et la 
protection des réfugiés); 

	� ᐱᓕᕆᑎᑦᑎᔾᔪᑕᐅᔪᑦ ᑖᑉᓱᒪ ᐱᕋᔭᒃᓯᒪᔪᑉ 
ᐃᓚᐅᕕᒋᔭᖏᑦ ᐅᒡᕙᓘᓐᓃᑦ ᐃᓚᐅᕕᒋᓚᐅᖅᓯᒪᔭᖏᑦ;

	� ᐊᒃᓱᕉᑕᐅᓯᒪᔪᑦ ᐋᖅᑭᒍᑕᐅᓇᓱᐊᖅᑐᑦ ᐱᕋᔭᒍᑎᖏᓐᓄᑦ 
ᐅᓇ ᐱᕋᔭᒃᓯᒪᔫᑉ ᑕᐃᒪᓐᓇᐃᓕᑎᓐᓂᑯᖏᓐᓄᑦ; 

	� ᐅᑉᓗᖏᑦ ᑕᒪᕐᒥᒃ ᓈᓚᒃᑕᐅᓯᒪᓂᖏ ᐱᔾᔪᑎᒋᓪᓗᒍ 
ᑎᒍᔭᐅᓯᒪᔪᑦ ᐊᓂᕕᒃᓴᖏᓐᓄᑦ ᖃᐅᔨᓴᖅᑎᑦ 
ᑲᑎᒪᔨᖏᑦ ᕿᒥᕐᕈᑎᓪᓗᒋᑦ;    

	� ᖃᓄᖅ ᑎᒍᔭᐅᓯᒪᔪᖅ ᒫᓐᓇ ᑎᒍᔭᐅᓯᒪᖕᒪᖔᑦ, 
ᑎᒍᔭᐅᓯᒪᙱᒃᑯᓂ, ᖃᓄᐃᒻᒪᑦ;  

	� ᖃᓄᖅ ᐅᒡᕙᓘᓐᓃᑦ ᐋᒃᑲ ᐱᕋᔭᒃᓯᒪᔪᖅ 
ᐆᒃᑐᖅᓯᒪᖕᒪᖔᑦ ᑎᒍᔭᐅᓯᒪᔪᑦ ᐊᓂᕕᒃᓴᖏᓐᓄᑦ 
ᖃᐅᔨᓴᖅᑎᑦ ᑲᑎᒪᔨᖏᑦ ᐃᓱᒪᓕᐊᕆᓯᒪᔭᖏᑦ 
ᐊᒻᒪᓗ ᖃᓄᖅ ᐋᖅᑭᐅᑎᒋᓐᓂᕐᒪᖔᑦ ᑖᓐᓇ 
ᐆᒃᑐᕆᐊᓪᓚᒍᑎᒋᔭᐃᑦ; ᐊᒻᒪᓗ 

	� ᐱᔾᔪᑖᑦ ᐲᖅᓯᔪᓐᓇᕐᓂᙱᓂᒃ ᐱᔪᓐᓇᕐᓂᖏᓐᓂᒃ 

ᓈᓚᒃᑕᐅᔪᒪᔪᑦ ᐊᑖᒍᑦ ᒪᓕᒐᖅ 140(1) ᑖᒃᑯᓇᓂ 
ᐊᓄᓪᓚᒃᓰᕕᓕᕆᔨᒃᑯᑦ ᐊᒻᒪᓗ ᐊᓄᓪᓚᒃᓯᖅᑐᓂᒃ 
ᐊᓃᖅᑎᑦᑎᓚᐅᑲᒍᓐᓇᕐᓂᖅ ᐱᖁᔭᕐᔪᐊᖅ [Corrections 
and Conditional Release Act (CCRA)/ Loi sur le 
système correctionnel et la mise en liberté sous 
condition (LSCMLC)] ᐱᕋᔭᒃᓯᒪᔪᖅ ᑐᓂᓯᓯᒪᓗᓂ.

ᐅᑯᐊ ᐊᑖᓂ ᑎᑎᕋᖅᓯᒪᔪᑦ ᐃᓕᖕᓄᑦ 
ᑐᓴᖅᑎᑦᑎᔾᔪᑕᐅᔪᓐᓇᖅᑐᑦ ᑖᑉᓱᒪᖓ ᐃᒃᓯᕙᐅᑕᖓᑕ 
ᑐᖏᓕᖓᓂᑦ ᑎᒍᔭᐅᓯᒪᔪᑦ ᐊᓂᕕᒃᓴᖏᓐᓄᑦ ᖃᐅᔨᓴᖅᑎᑦ 
ᑲᑎᒪᔨᖏᑦ1 ᐅᒡᕙᓘᓐᓃᑦ ᑲᒥᓯᓇ ᐊᓄᓪᓚᒃᓰᕕᓕᕆᔨᒃᑯᑦ 
ᑲᓇᑕᒥ2:

	� ᐅᑉᓗᒥᒧᑦ, ᐱᑕᖃᕈᓂ, ᓇᓕᐊᒃ ᐱᕋᔭᒃᓯᒪᔪᖅ 
ᐊᓂᑎᑕᐅᓂᐊᕐᓂᖓ ᐊᓂᑕᐅᓯᒪᓚᐅᑲᖕᓂᐊᕐᓗᓂ, 
ᓴᓇᔭᖅᑐᖅᑎᑕᐅᓯᒪᓗᓂᓘᓐᓃᑦ, ᐊᓂᑎᑕᐅᓯᒪᔪᖅ 
ᖃᐅᔨᓴᖅᑕᐅᓯᒪᓪᓗᓂ ᐅᒡᕙᓘᓐᓃᑦ 

1	 ᑕᐃᒪᓗ ᐃᒡᓯᐅᑕᖅ ᑐᖏᓕᖓ ᑎᒍᔭᐅᓯᒪᔪᑦ ᐊᓂᕕᒃᓴᖏᓐᓄᑦ ᖃᐅᔨᓴᖅᑎᑦ 
ᑲᑎᒪᔨᑦ (ᐅᒡᕙᓘᓐᓃᑦ ᑎᓕᔭᐅᓯᒪᔪᖅ ᐃᖅᑲᓇᐃᔭᖅᑎ) ᖃᐅᔨᒍᓂ 
ᐱᔪᒪᔭᖓ ᐱᓂᕐᓗᒃᑕᐅᓯᒪᔪᑉ ᐊᖏᓂᖅᓴᐅᔪᖅ ᐸᒡᕕᓴᐃᓂᕐᒥᒃ ᐱᕋᔭᒃᓯᒪᔪᑉ 
ᑐᓴᕈᓘᔭᖅᑕᐅᔭᕆᐊᖃᓐᖏᑕᖏᓐᓂᒃ ᐋᕿᐅᑎᒋᓂᐊᕈᓂ ᓴᕿᓐᓂᐊᕐᓗᑎᒃ.

2	 ᑕᐃᒪᓗ ᑲᑎᓯᓇ ᐊᓄᓪᓚᒃᓰᕕᓕᕆᔨᒃᑯᑦ ᑲᓇᑕᒥ (ᐅᒡᕙᓘᓐᓃᑦ ᑎᓕᔭᐅᓯᒪᔪᖅ 
ᐃᖅᑲᓇᐃᔭᖅᑎ) ᐋᕿᒃᓯᒍᓂ ᖃᐅᔨᒍᓂ ᐅᓇ ᓴᕿᑎᑕᐅᓂᐊᖅᑐᖅ 
ᑐᓴᖅᑎᑦᑎᔾᔪᑕᐅᓂᐊᖅᑐᖅ ᐱᐅᓐᖏᑦᑐᒥᒃ ᐊᒃᑐᐃᓂᖃᕐᓂᐊᓐᖏᑦᑐᖅ 
ᐊᑦᑕᕐᓇᖅᑐᑰᓕᖅᑎᑦᑎᓂᐊᓐᖏᑦᑐᖅ ᑭᓇᑐᐃᓐᓇᒧᑦ.

ᓈᓚᒋᐊᖃᖅᑎᑕᐅᓯᒪᓪᓗᓂ ᐊᓂᑎᑕᐅᓯᒪᔪᖅ;
	� ᓇᓕᐊᑐᐃᓐᓇᖅ ᒪᓕᒋᐊᖃᖅᑎᑕᐅᔪᑦ 
ᐃᓚᓕᐅᑎᓯᒪᔪᑦ ᐱᕋᔭᒃᓯᒪᔪᑉ ᖃᐅᔨᓴᖅᑎᖃᕋᓂ 
ᐊᓂᑎᑕᐅᓯᒪᔪᖅ, ᓴᓇᔭᖅᑐᖅᑎᑕᐅᓯᒪᔪᖅ, 
ᐊᓂᑎᑕᐅᓯᒪᔪᖅ ᖃᐅᔨᓴᖅᑕᐅᓯᒪᓪᓗᓂ ᐅᒡᕙᓘᓐᓃᑦ 
ᓈᓚᒋᐊᖃᖅᑎᑕᐅᓯᒪᓪᓗᓂ ᐊᓂᑎᑕᐅᓯᒪᔪᖅ ᐊᒻᒪᓗ 
ᐱᔾᔪᑎᖏᑦ ᓇᓕᐊᑐᐃᓐᓇᖅ ᐊᓂᓯᒪᓚᐅᑲᒃᑐᖅ 
ᐸᖅᑭᔨᖃᖅᖢᓂ; ᐊᒻᒪᓗ   

	� ᓇᒧᖓᐅᓂᕕᓂᖓ ᐱᕋᔭᒃᓯᒪᔪᖅ ᐊᓂᑎᑕᐅᒐᒥ 
ᐊᓂᓯᒪᓚᐅᑲᒃᑐᖅ ᐸᖅᑭᔨᖃᖅᖢᓂ, 
ᓴᓇᔭᖅᑐᖅᑎᑕᐅᓯᒪᔪᖅ, ᐊᓂᑎᑕᐅᓯᒪᔪᖅ 
ᖃᐅᔨᓴᖅᑕᐅᓯᒪᓪᓗᓂ ᐅᒡᕙᓘᓐᓃᑦ 
ᓈᓚᒋᐊᖃᖅᑎᑕᐅᓯᒪᓪᓗᓂ ᐊᓂᑎᑕᐅᓯᒪᔪᖅ, ᐊᒻᒪᓗ 
ᐱᕋᔭᒃᓯᒪᔪᖅ ᖃᓂᒋᔭᖓᓃᓐᓂᐊᕐᒪᖓᑦ ᓄᓇᖓᑕ 
ᐱᓂᕐᓗᒃᓯᒪᔭᖓᑕ ᐅᐸᒐᓱᒃᑕᒥᓄᖓᐅᕙᓪᓕᐊᓗᓂ.

ᑕᐃᒪᓗ ᑐᓴᖅᑎᑕᐅᒍᕕᑦ ᑕᒪᒃᑯᓂᖓ ᑲᒥᓯᓇᖓᑦᑕ 
ᐊᓄᓪᓚᒃᓰᕕᓕᕆᔨᒃᑯᑦ ᑲᓇᑕᒥ, ᐃᓕᖕᓄᐊᖅᑕᐅᔭᕆᐊᓕᒃ 
14 ᐅᑉᓗᐃᑦ ᐱᕋᔭᒃᓯᒪᔪᖅ ᐊᓂᑎᑕᐅᓚᐅᙱᓂᖓᓂ, 
ᐊᔪᕐᓇᖏᒃᑯᓂ, ᑲᒥᓯᓇᖓᑦᑕ ᐊᓄᓪᓚᒃᓰᕕᓕᕆᔨᒃᑯᑦ 
ᑲᓇᑕᒥ ᑐᓴᖅᑎᑕᕆᐊᖃᖅᑖᑎᑦ ᖃᓄᑐᐃᓐᓇᖅ 
ᖃᐅᔨᒪᔭᕆᐊᖃᖅᑕᑎᑦ ᐊᓯᔾᔨᖅᐸᑕ.

ᑕᐃᒪᓗ ᐱᕋᔭᒃᓯᒪᔪᖅ ᓅᑕᐅᒍᓂ ᒐᕙᒪᒃᑯᑦ 
ᐊᓄᓪᓚᒃᓯᕕᖁᑎᖏᓐᓄᑦ, ᐱᑎᑕᐅᔪᓐᓇᖅᑐᑎᑦ ᐊᑎᖓᓂᒃ 
ᑲᓇᑕᐅᑉ ᐊᓄᓪᓚᒃᓯᕕᖁᑎᖓᑕ ᐃᓂᖓᓂᒃ ᓇᓃᓐᓂᖓᓂᒃ.

ᑎᑎᕋᖅᓯᒪᔪᖅ ᐱᓂᕐᓗᒃᑕᐅᓯᒪᔪᖅ, ᕿᒪᒍᑎᔪᓐᓇᖅᑐᑎᑦ 
ᐱᔪᒪᔭᕋᓗᐊᕐᓂᒃ ᑐᓴᕈᒪᔭᕋᓗᐊᕐᓂᒃ ᐱᓪᓗᒍ ᐱᕋᔭᒃᓯᒪᔪᖅ 
ᖃᖓᑐᐃᓐᓇᓕᒫᖅ. 

ᐊᓯᖏᑦ ᖃᐅᔨᑲᓐᓂᕈᓐᓇᖅᑕᑎᑦ 
ᑖᑉᑯᓇᖓ ᑎᒍᔭᐅᓯᒪᔪᑦ 
ᐊᓂᕕᒃᓴᖏᓐᓄᑦ ᖃᐅᔨᓴᖅᑎᑦ 
ᑲᑎᒪᔨᖏᑦ ᑲᓇᑕᒥ:
ᐱᓂᕐᓗᒃᑕᐅᓯᒪᔪᑦ ᐊᒻᒪᓗ ᐃᓄᓕᒫᑦ ᐱᔪᒪᔪᓐᓇᖅᑐᑦ 
ᑎᒍᔭᐅᓯᒪᔪᑦ ᐊᓂᕕᒃᓴᖏᓐᓄᑦ ᖃᐅᔨᓴᖅᑎᑦ 
ᑲᑎᒪᔨᖏᑦ ᑲᓇᑕᒥ ᐃᓱᒪᓕᐊᕆᓯᒪᔭᖏᓐᓂᒃ ᑕᒡᕙᖓᑦ 
ᑎᒍᔭᐅᓯᒪᔪᑦ ᐊᓂᕕᒃᓴᖏᓐᓄᑦ ᖃᐅᔨᓴᖅᑎᑦ ᑲᑎᒪᔨᖏᑦ 
ᑲᓇᑕᒥ ᐃᓱᒪᓕᐊᕆᖃᑦᑕᖅᑕᖏᓐᓂᒃ ᓄᐊᑦᑎᕕᐅᔪᒥ 
(Decision Registry/Registre des décisions). 
ᐅᑯᐊ ᑎᑎᖃᐃᑦ ᐃᓚᖃᕈᓐᓇᖅᑐᑦ ᐱᔾᔪᑎᖏᓐᓂᒃ 
ᐃᓱᒪᓕᐊᖏᑦᑕ ᐱᓪᓗᒍ ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ 
ᐊᑐᕆᐊᖃᖅᖢᒋᑦ ᐊᓂᑎᑕᐅᓯᒪᔪᖅ, ᐅᑎᕐᓂᖓ 
ᐊᓄᓪᓚᒃᓰᕕᖕᒧᑦ ᑎᒍᔭᐅᓯᒪᕕᖕᒧᑦ, ᑎᒍᔭᐅᓯᒪᖓ, 

ᐊᒻᒪᓗ ᐃᓱᒪᓕᐊᖏᑦᑕ ᐱᔾᔪᑎᖏᑦ ᐆᒃᑐᑲᓐᓂᖅᑐᓄᑦ 
ᑲᒪᕕᖓ (Appeal Division/Section d’appel) ᑖᑉᑯᐊ 
ᑎᒍᔭᐅᓯᒪᔪᑦ ᐊᓂᕕᒃᓴᖏᓐᓄᑦ ᖃᐅᔨᓴᖅᑎᑦ ᑲᑎᒪᔨᖏᑦ 
ᑲᓇᑕᒥ. ᑎᒍᔭᐅᓯᒪᔪᑦ ᐊᓂᕕᒃᓴᖏᓐᓄᑦ ᖃᐅᔨᓴᖅᑎᑦ 
ᑲᑎᒪᔨᖏᑦ ᑲᓇᑕᒥ ᐲᖅᓯᔪᓐᓇᖅᑐᑦ ᐅᖃᖅᓯᒪᔪᓂᒃ 
ᑎᑎᕋᖅᓯᒪᔪᓂ ᐃᓱᒪᓕᐊᕆᓯᒪᔭᖏᓐᓂᒃ ᐅᑯᐊᓗ 
ᑐᓴᕈᓘᔭᖅᑕᐅᔭᕆᐊᖃᙱᑦᑐᑦ ᑭᓇᒥᒃ ᑐᓴᖅᑕᐅᖕᒪᖔᑕ, 
ᐅᓗᕆᐊᓇᖅᑎᑦᑎᒍᓐᓇᖅᑐᖅ ᐃᓄᖕᒥᒃ ᐅᒡᕙᓘᓐᓃᑦ 
ᐱᕋᔭᒃᓯᒪᔪᒥᒃ ᐅᑎᕈᓐᓇᕐᓕᑎᑦᑎᓗᓂ ᓄᓇᖃᖃᑕᐅᓕᕐᓗᓂ 
ᐊᓄᓚᒃᓰᕕᐅᑉ ᓯᓚᑖᓂ ᐱᖁᔭᕐᓂᒃ ᒪᓕᑦᑎᐊᖅᑎᐅᓗᓂ. 

ᓂᐱᖃᖅᑐᑎᑦ ᑎᒍᔭᐅᓯᒪᔪᓕᖕᔨᑦᑯᑦ 
ᐊᒻᒪᓗ ᐊᓂᔪᒪᔾᔪᑎ 
ᕿᒥᕐᕈᐊᖅᑕᐅᑎᓪᓗᒋᑦ 
ᐊᓄᓪᓚᒃᓰᕕᓕᕆᔨᒃᑯᑦ ᑲᓇᑕᒥ ᐊᒻᒪᓗ ᑎᒍᔭᐅᓯᒪᔪᑦ 
ᐊᓂᕕᒃᓴᖏᓐᓄᑦ ᖃᐅᔨᓴᖅᑎᑦ ᑲᑎᒪᔨᖏᑦ ᑲᓇᑕᒥ 
ᑐᙵᓱᒃᑎᑦᑎᔪᑦ ᑭᓱᑐᐃᓐᓇᓂᒃ ᑐᓴᖅᑎᑦᑎᔾᔪᑎᒋᔪᒪᔭᕐᓂᒃ 
ᐱᓪᓗᒍ ᐊᑦᑕᕐᓇᖅᑑᕋᔭᕐᒪᖔᕐᐱᑦ ᐃᓱᒫᓘᑎᒋᔭᕐᓂᒃ 
ᐊᒻᒪᓗ ᐊᒃᑐᐃᒐᔭᕐᓂᖓ ᐅᓇ ᐱᕋᔭᒃᓯᒪᔪᖅ ᐃᓕᖕᓄᑦ, 
ᐃᓚᖏᓄᑦ ᐅᒡᕙᓘᓐᓃᑦ ᓄᓇᓕᖕᓄᑦ. ᐱᓂᕐᓗᒃᑕᐅᓯᒪᔪᑦ, 
ᖃᖓᑐᐃᓐᓇᓕᒫᖅ, ᑐᓴᖅᑎᑦᑎᔪᓐᓇᖅᑐᖅ ᐅᒡᕙᓘᓐᓃᑦ 

ᖃᓄᑐᐃᓐᓇᖅ ᐊᓯᖏᓐᓂᒃ ᑐᓴᖅᑕᐅᔭᕆᐊᓕᖕᓂᒃ 
ᑖᒃᑯᐊ ᐃᓱᒪᒋᔭᖏᑦ ᐊᑑᑎᖃᕋᓱᒋᓪᓗᒋᑦ ᑖᑉᑯᓄᖓ  
ᐊᓄᓪᓚᒃᓰᕕᓕᕆᔨᒃᑯᑦ ᑲᓇᑕᒥ ᐅᒡᕙᓘᓐᓃᑦ ᑎᒍᔭᐅᓯᒪᔪᑦ 
ᐊᓂᕕᒃᓴᖏᓐᓄᑦ ᖃᐅᔨᓴᖅᑎᑦ ᑲᑎᒪᔨᖏᑦ ᑲᓇᑕᒥ. 
ᐱᔪᒪᔪᓐᓇᕐᒥᔪᑎᑦ ᐃᓚᐅᔪᒪᓗᑎᑦ ᐱᕋᔭᒃᓯᒪᔪᖅ 
ᑎᒍᔭᐅᓯᒪᔪᑦ ᐊᓂᕕᒃᓴᖏᓐᓄᑦ ᖃᐅᔨᓴᖅᑕᐅᑎᓪᓗᒍ 
ᓈᓚᒋᐊᖅᓯᒪᓗᑎᑦ ᐊᒻᒪᓗ ᑎᑎᕋᖅᓯᒪᔪᓂᒃ ᐅᖃᐅᓯᕐᓂᒃ 
ᑖᑉᑯᓄᖓ ᑎᒍᔭᐅᓯᒪᔪᑦ ᐊᓂᕕᒃᓴᖏᓐᓄᑦ ᖃᐅᔨᓴᖅᑎᑦ 
ᑲᑎᒪᔨᖏᑦ ᑲᓇᑕᒥ ᑲᑎᒪᔨᖏᓄᑦ ᑐᕌᖅᑎᓪᓗᒍ, 
ᓇᓗᓇᐃᔭᑦᑎᐊᕐᓗᖑ ᑎᒦᑦ, ᐃᓱᒪᒧᑦ ᐋᓐᓂᖅᓯᒪᓃᑦ 
ᐊᒻᒪᓗ/ᐅᒡᕙᓘᓐᓃᑦ ᑮᓇᐅᔭᖃᕈᓃᖅᓯᒪᓃᑦ 
(ᐃᓚᖏᔭᐅᓪᓗᑎᒃ ᓄᓇᖁᑏᑦ ᓱᕋᑦᑎᓯᒪᔪᖅ 
ᐅᒡᕙᓘᓐᓃᑦ ᑮᓇᐅᔭᓂᒃ ᐊᓯᐅᔨᓯᒪᔪᑎᑦ) ᐱᕋᔭᒃᓯᒪᔪᖅ 
ᐃᓕᖕᓂᒃ ᑕᐃᒪᓐᓇᐃᑎᑦᑎᓯᒪᓂᖓ. ᑐᓂᓯᔪᓐᓇᕐᒥᔪᑎᑦ 
ᓂᐱᓕᐅᖅᓯᒪᔭᕐᓂᒃ ᐅᖃᐅᓯᒃᓴᕐᓂᒃ, ᑐᓐᓂᖁᑎᒋᓗᒋᑦ 
ᑖᒃᑯᓄᖓ ᑎᒍᔭᐅᓯᒪᔪᑦ ᐊᓂᕕᒃᓴᖏᓐᓄᑦ ᖃᐅᔨᓴᖅᑎᑦ 
ᑲᑎᒪᔨᖏᑦ ᑲᓇᑕᒥ ᑕᐃᑲᓂ ᓈᓚᒃᑎᓪᓗᒋᑦ. ᑎᑎᕋᖅᓯᒪᔪᖅ 
ᑕᕐᕋᖓ ᐃᒡᕕᑦ ᐅᖃᖅᓯᒪᔭᑎᑦ ᐱᖃᑎᒋᓗᒍ 
ᐅᖃᐅᓯᕆᓂᕐᓂᒃ. ᑎᒍᔭᐅᓯᒪᔪᑦ ᐊᓂᕕᒃᓴᖏᓐᓄᑦ 
ᖃᐅᔨᓴᖅᑎᑦ ᑲᑎᒪᔨᖏᑦ ᑲᓇᑕᒥᐱᓯᒪᔭᕆᐊᖃᖅᑐᑦ 
ᑎᑎᕋᖅᓯᒪᔪᓂᒃ ᑕᕐᕋᖏᓐᓂᒃ ᐃᓗᐊᓂ 30 ᐅᑉᓗᐃᑦ 
ᓈᓚᖕᓇᐅᓚᐅᙱᑦᑎᓪᓗᒍ ᖃᓪᓗᓈᑎᑑᓕᕆᐊᖃᙱᓪᓗᓂ 
ᐊᒻᒪᓗ 45 ᓯᕗᓂᐊᓂ ᑕᐃᒪᓐᓇᐅᒍᓂ.

ᐆᒃᑐᕈᓐᓇᕐᒥᔪᑎᑦ ᐱᓂᕐᓗᒃᑕᐅᓯᒪᔪᑦ ᑮᓇᐅᔭᒃᓴᖏᓐᓂᑦ, 
ᐊᐅᓚᑕᐅᔪᖅ ᐃᖅᑲᖅᑐᐃᕕᓕᕆᔨᒃᑯᑦ ᑲᓇᑕᒥ 
(Department of Justice Canada / Ministère de la Justice 
Canada), ᑮᓇᐅᔭᒃᓴᓂᒃ ᐃᑲᔫᑎᒃᓴᓂᒃ ᐃᓚᐅᓂᐊᕋᕕᑦ 
ᑎᒍᔭᐅᓯᒪᔪᑦ ᐊᓂᕕᒃᓴᖏᓐᓄᑦ ᖃᐅᔨᓴᖅᑎᑦ ᑲᑎᒪᔨᖏᑦ 
ᑲᓇᑕᒥ ᓈᓚᒃᑎᓪᓗᒋᑦ ᐱᓂᕐᓗᐃᓯᒪᔪᒥᒃ ᐱᕋᔭᒃᓯᒪᔪᒥᒃ 
ᐋᓐᓂᖅᓯᓯᒪᔪᒥᒃ ᐃᓕᖕᓂᒃ. ᐊᑎᖃᕐᓗᑎᑦ ᑎᑎᕋᕐᓗᑎᑦ 
ᑕᑕᑎᕆᐊᓕᖕᓂᒃ ᑖᒃᑯᓄᖓ  ᐊᓄᓪᓚᒃᓰᕕᓕᕆᔨᒃᑯᑦ 
ᑲᓇᑕᒥ ᐅᒡᕙᓘᓐᓃᑦ ᑎᒍᔭᐅᓯᒪᔪᑦ ᐊᓂᕕᒃᓴᖏᓐᓄᑦ 
ᖃᐅᔨᓴᖅᑎᑦ ᑲᑎᒪᔨᖏᑦ ᑲᓇᑕᒥ ᐃᑲᔪᖅᑕᐅᔪᒪᓗᑎᑦ. 
ᐱᓂᕐᓗᒃᑕᐅᓯᒪᔪᓄᑦ ᑮᓇᐅᔭᒃᓴᖅ ᑐᓂᓯᓯᒪᔪᓐᓇᕐᒥᔪᖅ 
ᑮᓇᐅᔭᒃᓴᓄᑦ ᐃᑲᔫᑎᓂᒃ ᐃᓄᖕᒧᑦ ᐃᑲᔪᖅᑎᒋᓂᐊᖅᑕᕐᓂᒃ 
ᐱᓂᕐᓗᒃᑕᐅᓯᒪᓂᖕᓄᑦ ᑕᐃᑲᓂ ᑎᒍᔭᐅᓯᒪᔪᑦ 
ᐊᓂᕕᒃᓴᖏᓐᓄᑦ ᖃᐅᔨᓴᖅᑎᑦ ᑲᑎᒪᔨᖏᑦ ᑲᓇᑕᒥ 
ᓈᓚᒃᑐᓄᑦ.

ᑐᑭᓯᒋᐊᑲᓐᓂᕈᓐᓇᖅᑐᑎᑦ ᐱᓪᓗᒍ ᑕᒪᓐᓇ 
ᐱᓂᕐᓗᒃᑕᐅᓯᒪᔪᓄᑦ ᑮᓇᐅᔭᒃᓴᖅ, ᖃᕆᓴᐅᔭᒃᑯᑦ 
ᐅᖃᓕᒫᕐᕕᒋᓗᒍ ᐃᖅᑲᖅᑐᐃᔪᓕᕆᔨᒃᑯᑦ ᑲᓇᑕᒥ 
ᖃᕆᓴᐅᔭᖃᕐᕕᖓ ᐅᕙᓂ: justice.gc.ca/eng/fund-fina/
cj-jp/fund-fond/attend-audience.html.

http://justice.gc.ca/eng/fund-fina/cj-jp/fund-fond/attend-audience.html
http://justice.gc.ca/eng/fund-fina/cj-jp/fund-fond/attend-audience.html

ᑐᓴᖅᑕᑎᑦ ᑐᓴᖅᑎᑦᑎᔾᔪᑕᐅᒐᔭᖅᐸᑦ 
ᐱᕋᔭᒃᓯᒪᔪᒧᑦ?
ᐃᓕᖕᓂᒃ ᑎᑎᕋᖅᓯᒪᔪᑦ, ᓲᕐᓗ ᑐᕌᕈᑏᑦ, ᐅᖃᓘᑎᕕᑦ 
ᓈᓴᐅᑖ ᐊᒻᒪᓗ ᐊᓯᖏᑦ ᖃᓄᖅ ᐅᖃᖃᑎᒋᔭᐅᔪᓐᓇᕐᓂᕐᓂᒃ 
ᑎᑎᕋᖅᓯᒪᔪᑦ ᐅᖃᐅᓯᐅᕙᙱᑦᑐᑦ ᐱᕋᔭᒃᓯᒪᔪᒧᑦ. 
ᑕᐃᒪᓐᓇᐅᒐᓗᐊᖅᑎᓪᓗᒍ ᒪᓕᒐᖅ ᐊᔪᖏᑎᑦᑎᔪᖅ 
ᐊᓄᓪᓚᒃᓰᕕᓕᕆᔨᒃᑯᑦ ᑲᓇᑕᒥ ᐊᒻᒪᓗ ᑎᒍᔭᐅᓯᒪᔪᑦ 
ᐊᓂᕕᒃᓴᖏᓐᓄᑦ ᖃᐅᔨᓴᖅᑎᑦ ᑲᑎᒪᔨᖏᑦ ᑲᓇᑕᒥ 
ᓴᕿᑦᑎᔪᓐᓇᖅᑐᑦ ᑖᑉᓱᒧᖓ ᐱᕋᔭᒃᓯᒪᔪᒧᑦ ᑭᓱᑐᐃᓐᓇᓂᒃ 
ᖃᐅᔨᔾᔪᑎᒋᒐᔭᖅᑕᖏᓐᓂᒃ ᐃᓱᒪᒋᔭᕆᐊᓕᖕᓂᒃ 
ᑕᐃᑲᓂ ᐃᓱᒪᓕᐊᕆᔭᐅᕙᓪᓕᐊᑎᓪᓗᒍ, ᐃᓚᒋᔭᐅᓗᑎᒃ 
ᖃᐅᔨᔭᕆᐊᖃᖅᑕᖏᑦ ᑐᓂᓯᒪᖏᑦ ᐱᓂᕐᓗᒃᑕᐅᓯᒪᔪᖅ, 
ᐅᒡᕙᓘᓐᓃᑦ ᓇᐃᓈᖅᓯᒪᔪᑦ ᑐᑭᓯᑎᑦᑎᔾᔪᑎᑦ ᑖᑉᓱᒥᖓ 
ᑐᓴᕆᐊᖃᖅᑕᖏᓐᓂᒃ.

ᖃᓄᖅ ᐅᑯᐊ ᐊᓄᓪᓚᒃᓰᕕᓕᕆᔨᒃᑯᑦ 
ᑲᓇᑕᒥ ᐊᑐᖃᑦᑕᖅᑕᖏᑦ 
ᑐᓴᖅᑎᑦᑎᔾᔪᑎᒋᓯᒪᔭᑎᑦ?
ᑕᑕᑎᕆᓯᒪᒍᕕᑦ ᐱᓂᕐᓗᒃᑕᐅᓯᒪᔫᑉ ᐊᒃᑐᖅᑕᐅᓯᒪᓂᖏᓐᓂᒃ 
ᐅᖃᖅᓯᒪᔪᓂᒃ (Victim Impact Statement/ 
Déclaration sur les répercussions sur la victime) 

ᑖᑉᑯᑎᒍᑦ ᐃᖃᖅᑐᐃᔨᒃᑯᑦ ᑕᐃᑲᓂ ᑎᒍᔭᐅᕕᒃᓴᖓ 
ᐋᖅᑭᒃᓱᖅᑕᐅᑎᓪᓗᒍ, ᐊᓄᓪᓚᒃᓰᕕᓕᕆᔨᒃᑯᑦ 
ᑲᓇᑕᒥ ᐱᑎᑕᐅᓂᐊᖅᑐᑦ ᑖᑉᑯᓂᖓᓗ ᐊᓯᖏᓐᓂᒃ 
ᐃᖅᑲᖅᑐᐃᕕᖕᒥ ᑎᑎᕋᖁᑎᖏᓐᓂᒃ ᑖᑉᓱᒥᖓ 
ᐱᕋᔭᒃᓯᒪᔪᕐᒥ ᓄᐊᓯᒪᔪᑦ. ᖃᖓᑐᐃᓐᓇᖅ ᑕᐃᑲᓂ 
ᑎᒍᔭᐅᕕᒃᓴᖓ ᐋᖅᑭᒃᓱᖅᑕᐅᑎᓪᓗᒍ, ᑎᑎᕋᖅᓯᒪᔪᒥᒃ 
ᐅᖃᖅᓯᒪᔭᕐᓂᒃ ᑐᓂᓯᓂᐊᖅᑐᑦ ᖃᐅᔨᒪᔾᔪᑎᒋᓂᐊᖅᑕᖏᑦ 
ᐊᓄᓪᓚᒃᓰᕕᓕᕆᔨᒃᑯᑦ ᑲᓇᑕᒥ ᐃᓱᒪᓕᐊᕆᓂᐊᖅᑕᖏᓐᓄᑦ. 
ᐱᓂᕐᓗᒃᑕᐅᓯᒪᔪᑦ ᑭᓇᐅᓂᖓᓂ ᐅᖃᖅᓯᒪᔪᑦ 
ᑐᓂᔭᐅᓂᐊᖅᑐᑦ ᐊᓄᓪᓚᒃᓰᕕᓕᕆᔨᒃᑯᑦ ᑲᓇᑕᒥ ᐊᒻᒪᓗ 
ᑐᓴᖅᑎᑦᑎᔾᔪᑕᐅᓗᓂ ᑎᒍᔭᐅᓯᒪᔪᑦ ᐊᓂᕕᒃᓴᖏᓐᓄᑦ 
ᖃᐅᔨᓴᖅᑎᑦ ᑲᑎᒪᔨᖏᑦ ᑲᓇᑕᒥ ᐊᒻᒪᓗ ᐊᑐᖅᑕᐅᓗᑎᒃ 
ᐅᑯᓄᖓ: 

	� ᐃᓱᒪᓕᐅᕆᓂᐊᕐᓗᑎᒃ ᐊᓄᓪᓚᒃᓰᕕᑦ 
ᐊᑕᕐᓇᖅᑐᑰᖅᑕᐃᓕᑎᑦᑎᕕᖃᖅᑐᑦ ᓴᐳᒻᒥᓂᐊᕐᓗᒋᑦ 
ᐃᓄᓕᒫᑦ;

	� ᐊᑎᓕᐅᖅᑕᐅᖁᔨᔪ ᑎᑎᕋᖅᑕᐅᓗᑎᒃ ᑖᑉᑯᓄᖓ 
ᑎᒍᔭᐅᓯᒪᔪᑦ ᐊᓂᕕᒃᓴᖏᓐᓄᑦ ᖃᐅᔨᓴᖅᑎᑦ 
ᑲᑎᒪᔨᖏᑦ ᑲᓇᑕᒥ ᖃᓄᖅ ᐱᕋᔭᒃᓯᒪᔪᖅ 
ᑐᓂᔭᐅᔪᓐᓇᕐᒪᖔᑦ ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ 
ᐊᑐᕆᐊᖃᖅᖢᒋᑦ ᐊᓂᑎᑕᐅᓗᓂ, ᓲᕐᓗ 



17ᐱᓂᕐᓗᒃᑕᐅᓯᒪᔪᑦ ᐱᕋᔭᒃᑕᐅᓪᓗᑎᒃ - ᑐᓴᐅᒪᐃᓐᓇᕐᓂᖅ

ᐊᓂᓵᓕᑎᑕᐅᓗᓂ ᐅᖃᐅᔾᔪᖅᑕᐅᖃᑦᑕᑐᐃᓐᓇᕐᓗᓂ, 
ᐊᒻᒪᓗ ᑭᓱᑦ ᖄᖓᒍᑦ ᐊᑐᕆᐊᖃᖅᑕᖏᑦ 
ᐊᓂᑎᑕᐅᒍᓂ;

	� ᐃᓱᒪᒃᓴᖅᓯᐅᖅᖢᓂ ᖃᓄᖅ ᐱᕋᔭᒃᓯᒪᔪᖅ 
ᐊᓂᑎᑕᐅᓚᐅᑲᒍᓐᓇᕐᒪᖔᑦ; ᐊᒻᒪᓗ 

	� ᖃᐅᔨᓴᖅᖢᒍ ᐱᕋᔭᒃᓯᒪᔪᖅ ᑕᒪᕐᒥᒃ 
ᐊᑦᑕᕐᓇᖅᑎᑦᑎᔪᓐᓇᕐᓂᖓ ᐊᒻᒪᓗ 
ᐱᕋᔭᒃᑲᓐᓂᕋᔭᕐᒪᖔᑦ ᐊᒻᒪᓗ ᐊᑐᕈᒪᔭᖏᑦ 
ᐱᓕᕆᑎᑦᑎᔾᔪᑕᐅᔪᓄᑦ.

ᖃᓄᖅ ᐊᓂᕕᒃᓴᖏᓐᓄᑦ ᖃᐅᔨᓴᖅᑎᑦ 
ᑲᑎᒪᔨᖏᑦ ᑲᓇᑕᒥ ᐊᑐᖃᑦᑕᕐᒪᒋᑦ 
ᑖᑉᓱᒥᖓ ᐱᓯᒪᔪᑦ ᐃᒡᕕᑦ ᑐᓂᓯᒪᔭᑎᑦ?
ᑐᓴᖅᑎᑦᑎᔾᔪᑎᒋᔭᑎᑦ ᑖᑉᑯᓄᖓ ᑎᒍᔭᐅᓯᒪᔪᑦ 
ᐊᓂᕕᒃᓴᖏᓐᓄᑦ ᖃᐅᔨᓴᖅᑎᑦ ᑲᑎᒪᔨᖏ ᐃᑲᔫᑎᔪᖅ 
ᑐᑭᓯᓂᐊᖅᖢᒍ ᖃᓄᖅ ᐊᒃᓱᕉᖅᓇᖅᑑᓂᖓᓂ 
ᐱᕋᔭᒃᓯᒪᓂᖓ ᐊᒻᒪᓗ ᖃᐅᔨᓇᓱᑦᑎᐊᖅᖢᒍ 
ᐱᕙᖃᒃᓯᒪᔪᖅ ᐃᓕᓴᖅᓯᓯᒪᖕᒪᖔᑦ ᐊᓐᓂᖅᓯᓯᒪᔾᔪᑎᒋᔭᓂ. 
ᐅᓇ ᖃᐅᔨᒪᑎᑦᑎᔾᔪᑎ ᐃᑲᔪᕐᓂᐊᖅᑐᖅ ᑎᒍᔭᐅᓯᒪᔪᑦ 
ᐊᓂᕕᒃᓴᖏᓐᓄᑦ ᖃᐅᔨᓴᖅᑎᑦ ᑲᑎᒪᔨᖏᓂᒃ 
ᖃᐅᔨᑦᑎᐊᕋᓱᒡᓗᑎᒃ ᖃᓄᖅ ᐅᓇ:

	� ᐱᕋᔭᒃᓯᒪᔪᖅ ᐱᕋᔭᑲᓐᓂᕋᔭᖅᑐᖅ ᐊᓂᑎᑕᐅᒍᓂ 
ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ ᐊᑐᕆᐊᖃᖅᖢᒋᑦ 
ᐊᓂᑎᑕᐅᑎᓪᓗᒍ; ᐊᒻᒪᓗ  

	� ᖄᖓᒍᑦ ᒪᓕᒋᐊᖃᖅᑕᖏᑦ ᐊᑑᑎᖃᕋᔭᖅᑐᑦ 
ᐊᐅᓚᑦᑎᐊᕐᓂᐊᕐᓗᒍ ᐅᖃᖅᑎᑦᑎᓯᒪᓂᐊᕐᓗᑎᒃ 
ᐅᓗᕆᐊᓇᖅᑐᑰᖅᑎᑦᑎᔪᓐᓇᕐᓂᖓ ᐃᓄᓕᒫᓂᒃ ᐅᑯᐊᓗ 
ᐱᕋᔭᒃᓯᒪᔪᑦ ᑕᐃᒪᓐᓇᐃᓐᓇᔭᖅᑕᖏᑦ, ᐱᓗᐊᖅᑐᒥᒃ 
ᑕᐃᒪ ᐱᕋᔭᒃᓯᒪᔪᖅ ᓄᓇᖃᕈᓂ ᖃᓂᒋᔭᕐᓂ 
ᐅᒡᕙᓘᓐᓃᑦ ᐃᓚᖕᓄᑦ. 

ᐊᓯᔾᔨᖅᑐᑦ ᑖᑉᑯᓇᓂ ᑲᓇᑕᒥ ᐱᓂᕐᓗᒃᑕᐅᓯᒪᔪᓄᑦ 
ᐱᖁᔭᕐᔪᐊᖓᑦ ᐱᔭᕆᐊᖃᖅᑎᑦᑎᔪᖅ ᑖᑉᑯᓂᖓ 
ᑎᒍᔭᐅᓯᒪᔪᑦ ᐊᓂᕕᒃᓴᖏᓐᓄᑦ ᖃᐅᔨᓴᖅᑎᑦ 
ᑲᑎᒪᔨᖏᓂᒃ ᐃᓚᓕᐅᑎᓯᒪᓗᒋᑦ ᑕᖏᖃᑦᑎᐊᕐᓗᒋᑦ 
ᐊᒻᒪᓗ ᐱᔭᕆᐊᖃᓪᓚᕆᑲᒥ ᐱᓂᕐᓗᒃᑕᐅᓯᒪᔪᖅ 
ᐊᑦᑕᕐᓇᖅᑐᑰᓕᖁᓇᒍ ᒪᓕᒋᐊᖃᖅᑕᖏᑦ ᐱᕋᔭᒃᓯᒪᔪᖅ 
ᐅᑯᐊᓗ ᐊᑯᓂ ᐅᔾᔨᖅᑐᖅᑕᐅᔭᕆᐊᖃᕐᓂᖏᓐᓂᒃ 
ᑎᓕᓯᓯᒪᔪᑦ ᑕᐃᒪᓗ ᐱᓂᕐᓗᒃᑕᐅᓯᒪᔪᕐ ᐅᖃᐅᓯᖏᑦ 
ᑐᓂᔭᐅᓯᒪᓗᑎᒃ. ᐅᑯᐊ ᐊᓄᓪᓚᒃᓰᕕᓕᕆᔨᒃᑯᑦ ᐊᒻᒪᓗ 
ᐊᓄᓪᓚᒃᓯᖅᑐᓂᒃ ᐊᓃᖅᑎᑦᑎᓚᐅᑲᒍᓐᓇᕐᓂᖅ 
ᐱᖁᔭᕐᔪᐊᖅ ᐊᔪᖏᑎᑦᑎᕙᒌᖅᑐᖅ ᑲᑎᒪᔨᓂᒃ 
ᐋᖅᑭᒃᓯᓗᑎᒃ ᐱᓂᕐᓗᒃᑕᐅᓯᒪᔪᖅ ᐱᓂᕐᓗᒃᑕᐅᑲᓐᓂᖁᓇᒍ 

ᒪᓕᒋᐊᖃᖅᑕᖏᓐᓄᑦ ᐱᕋᔭᒃᓯᒪᔪᖅ ᐅᑯᐊᓗ 
ᐸᖅᑭᔭᐅᓇᑎᒃ ᐊᓂᓯᒪᖃᑦᑕᖅᑐᑦ, ᐊᓂᓵᓕᑎᑕᐅᒍᓂ 
ᐅᒡᕙᓘᓐᓃᑦ ᓈᓚᒋᐊᖃᖅᑎᑕᐅᓯᒪᓪᓗᓂ ᐊᓂᑎᑕᐅᒍᓂ. 
ᐅᓇ ᐆᒃᑑᑎᒋᓗᒍ, ᑲᑎᒪᔨᑦ ᓴᖅᑭᑎᑦᑎᔪᓐᓇᖅᑐᑦ 
ᒪᓕᒋᐊᖃᖅᑕᖏᓐᓂᒃ ᑖᑉᓱᒪ ᐱᕋᔭᒃᓯᒪᔪᖅ ᐃᓕᖕᓄᑦ 
ᐅᖃᓪᓚᒋᐊᖃᙱᓪᓗᓂ ᐅᖃᓚᒐᓱᒋᐊᖃᙱᓪᓗᓂᓗ, 
ᐅᒡᕙᓘᓐᓃᑦ ᖃᓂᒋᔭᖓᓄᐊᕆᐊᖃᙱᓪᓗᓂ ᐃᒡᓗᓯ. 

ᐱᓕᕆᔭᐅᕙᒌᕈᓐᓇᖅᑐᑦ 
ᐊᓂᑎᑕᐅᓇᓱᓂᐊᕐᓂᖓᓄ ᑲᓇᑕᒥ 
ᑎᒍᔭᐅᓯᒪᔪᖅ?
ᑕᐃᒪᓗ ᐱᓂᕐᓗᒃᑕᐅᓂᐊᕋᓱᒋᓗᑎᑦ ᐃᓱᒫᑏᖃᕈᕕᑦ 
ᐱᓪᓗᒍ ᑖᑉᓱᒪ ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ 
ᐊᑐᕆᐊᖃᖅᖢᒋᑦ ᐊᓂᑎᑕᐅᓯᒪᔪᖅ ᐱᕋᔭᒃᓯᒪᔪᖅ 
ᐃᓕᖕᓂᒃ ᐋᓐᓂᖅᓯᓯᒪᓂᖓᓄᑦ, ᐅᒥᓲᔪᑦ ᐅᓄᖅᑑᔪᑦ 
ᐃᓱᒪᒋᔪᓐᓇᖅᑕᑎᑦ ᐊᑐᕈᓐᓇᖅᑕᑎᑦ ᑖᓐᓇ ᐱᕋᔭᒃᓯᒪᔪᖅ 
ᐅᑎᓚᐅᙱᓂᖓᓂ ᓄᓇᓕᖕᓄᑦ. ᐅᑯᐊ ᐆᒃᑑᑎᑦ.

	� ᑐᓴᐃᒪᐃᓇᕐᓂᖅ - ᑎᑎᕋᖅᓯᒪᓗᑎᑦ ᐊᑏᑦ ᑖᑉᑯᓄᖓ 
ᐊᓄᓪᓚᒃᓰᕕᓕᕆᔨᒃᑯᑦ ᑲᓇᑕᒥ ᐅᒡᕙᓘᓐᓃᑦ ᑎᒍᔭᐅᓯᒪᔪᑦ 
ᐊᓂᕕᒃᓴᖏᓐᓄᑦ ᖃᐅᔨᓴᖅᑎᑦ ᑲᑎᒪᔨᖏᑦ ᑲᓇᑕᒥ; 

	� ᐅᖃᐅᑎᓯᒪᓗᒋᑦ ᐊᓄᓪᓚᒃᓰᕕᓕᕆᔨᒃᑯᑦ ᑲᓇᑕᒥ 
ᐅᒡᕙᓘᓐᓃᑦ ᑎᒍᔭᐅᓯᒪᔪᑦ ᐊᓂᕕᒃᓴᖏᓐᓄᑦ 
ᖃᐅᔨᓴᖅᑎᑦ ᑲᑎᒪᔨᖏᑦ ᑲᓇᑕᒥ ᐃᓱᒫᓘᑎᒋᔭᕐᓂᒃ;

	� ᐅᖃᐅᑎᓗᒋᑦ ᓄᓇᑦᓯᓂ ᐸᓖᓯᒃᑯᑦ ᑖᓐᓇ 
ᐊᓂᑎᑕᐅᓂᐊᓕᕐᓂᖓᓂ ᐱᕋᔭᒃᓯᒪᔪᖅ;

	� ᕿᓂᕐᓗᑎᑦ ᓄᓇᓕᖕᓂ ᐃᑲᔪᕈᓐᓇᖅᑐᓂᒃ;

	� ᐋᖅᑭᒃᓯᓗᑎᑦ ᐱᓂᕐᓗᒃᑕᐅᑕᐃᓕᒪᔾᔪᑎᒃᓴᓂᒃ 
ᐸᕐᓇᐅᑎᓂ ᒪᓕᒡᓗᓂ ᐊᑐᕆᐊᖃᖅᑕᕐᓂᒃ ᐊᒻᒪᓗ 
ᖃᓄᐃᓕᖓᔭᕆᐊᖃᖅᑕᕐᓂᒃ ᑖᒃᑯᐊᓗ ᐃᓕᖕᓄᑦ 
ᐊᑦᑕᕐᓇᖅᑰᖅᑕᐃᓕᒪᔾᔪᑎ ᐊᖏᕋᕐᓂ ᐊᒻᒪᓗ ᐃᓄᓕᒫᓂ;

	� ᐱᓯᒪᑦᑎᐊᕐᓗᒋᑦ ᑕᒪᕐᒥᒃ ᑎᑎᕋᖅᓯᒪᔭᕆᐊᖃᖅᑐᑦ 
ᐱᓪᓗᒍ ᐱᕋᔭᒃᓯᒪᔪᖅ ᑖᑉᑯᓇᖓ ᐸᓖᓯᒃᑯᓂᑦ, 
ᐃᖅᑲᖅᑐᐃᕕᖕᓂᑦ ᐊᒻᒪᓗ ᑎᒍᔭᐅᓯᒪᔪᓕᕆᔨᒃᑯᓂᑦ/
ᐊᓂᓵᓕᑎᑕᐅᓯᒪᓂᖓᓂ ᐊᒻᒪᓗ ᑎᑎᖃᕆ 
ᓇᓕᐊᑐᐃᓐᓇᖅ ᐅᖃᖃᑎᒋᔪᓐᓇᖅᑕᐃᑦ (ᑎᑦ);

	� ᐅᓂᒃᑳᑦ ᓇᓕᐊᖕᓂᑐᐃᓐᓇᖅ ᓄᑖᓂᒃ 
ᐱᕋᔭᒃᑕᕕᓂᖏᓐᓂᒃ ᐅᒡᕙᓘᓐᓃᑦ ᒪᓕᒋᐊᖃᖅᑕᒥ 
ᒪᓕᖕᓂᖏᑕᖏᓐᓂᒃ ᐱᕋᔭᒃᓯᒪᔪᖅ; ᐊᒻᒪᓗ 

	� ᐱᓇᓱᐊᕐᓗᑎᑦ ᐃᓕᖕᓄᑦ ᖃᒡᓕᔭᕆᐊᖃᙱᔾᔪᑎᒃᓴᓂᒃ. 

ᑲᓇᑕᐅᑉ ᒐᕙᒪᒃᑯᖏᓐᓂ 
ᐱᔨᑦᑎᕋᐅᑎᑦ 
ᐱᓂᕐᓗᒃᑕᐅᓯᒪᔪᓄᑦ

ᐃᓄᓕᒫᑦ ᐱᕐᖐᖕᓇᖅᑐᓕᕆᔨᒃᑯᑦ 
ᑲᓇᑕᒥ: ᑲᓇᑕᒥ ᑎᑎᕋᕐᕕᖓᒃ 
ᐱᓂᕐᓗᒃᑕᐅᓯᒪᔪᑦ
ᐅᓇ ᑲᓇᑕᒥ ᑎᑎᕋᕐᕕᖓᑦ ᐱᓂᕐᓗᒃᑕᐅᓯᒪᔪ, ᐃᓄᓕᒫᑦ 
ᐱᖏᖕᓇᖅᑐᓕᕆᔨᒃᑯᑦ ᑲᓇᑕᒥ, ᐱᓕᕆᔨᐅᕗᑦ ᑕᒪᐃᓐᓄᑦ 
ᐃᑲᔫᑎᒃᓴᓂᒃ ᑐᓂᓯᔪᓐᓇᖅᖢᑎᒃ ᖃᐅᔨᒪᑎᑦᑎᔾᔪᑎᒃᓴᓂᒃ 
ᐊᒻᒪᓗ ᐃᑲᔫᑎᒃᓴᓂᒃ ᑲᓇᑕᒥ ᑎᒍᔭᐅᓯᒪᔪᓕᕆᓂᕐᒥ 
ᐱᔾᔪᑕᐅᔪᓂᒃ. ᐅᓇ ᐃᓚᒋᓪᓗᒍ ᑎᓕᔭᐅᓯᒪᓂᖓᑦᑕ, ᐅᓇ 
ᑎᑎᕋᕐᕕᖓ ᐃᒪᓐᓇ:

	� ᓴᖅᑭᑦᑎᕙᒃᑐᑦ ᖃᐅᔨᒪᑎᑦᑎᔾᔪᑎᒃᓴᓂᒃ ᑐᓴᐅᒪᓂᖃᕐᒪᑕ 
ᐱᓂᕐᓗᒃᑕᐅᓯᒪᔪᑎᒍᑦ ᑲᓇᑕᒥ ᐱᕋᔭᒃᓯᒪᔪᑎᒍᑦ, 
ᐱᓂᕐᓗᒃᑕᐅᓯᒪᔪᑦ ᐱᔨᑦᑎᕋᖅᑎᐅᔪᓂᑦ ᐊᒻᒪᓗ 
ᐃᓄᓕᒫᓂᑦ; 

	� ᕿᒥᕐᕈᐊᖃᑎᒋᐊᑦᑕᕐᓗᒋᑦ ᐊᑯᓚᐃᑦᑐᒥᒃ 
ᐱᓂᕐᓗᒃᑕᐅᓯᒪᔪᑦ, ᐱᓂᕐᓗᒃᑕᐅᓯᒪᔪᑦ ᑭᒡᒐᖅᑐᖅᑎᖏᑦ 
ᐊᒻᒪᓗ ᐊᓯᖏᑦ ᑎᒍᒥᐊᖅᑎᐅᔪᑦ; 

	� ᖃᐅᔨᒪᑦᑎᐊᕐᓗᑎᑦ ᐅᓇ ᐱᓂᕐᓗᒃᑕᐅᓯᒪᔪᖅ ᑕᐅᑦᑐᐊ 
ᐊᑐᖅᑕᐅᑦᑎᐊᕋᓗᐊᕐᒪᖔᑕ ᑲᓇᑕᒥ ᐊᑐᐊᒐᓂᒃ 
ᐱᕙᓪᓕᐊᑎᑦᑎᓂᕐᒧᑦ; 

	� ᓴᓇᖃᑎᖃᖃᑦᑕᖅᑐᑦ ᐃᑲᔪᖅᑎᒋᓪᓗᒋᑦ ᑲᓇᑕᒥ ᐊᒻᒪᓗ 
ᐊᕕᒃᑐᖅᓯᒪᔪᓂ ᐱᓇᓱᐊᖃᑎᕗᑦ ᓴᕿᐸᓪᓕᐊᔪᓄ 
ᐱᓂᕐᓗᒃᑕᐅᓯᒪᔪᒧᑦ ᐱᔾᔪᑕᐅᔪᓂᒃ; ᐊᒻᒪᓗ

	� ᓯᕗᓕᐅᕆᔪᑦ ᐊᒻᒪᓗ ᐃᓚᐅᔪᑦ ᐊᑐᐊᒐᕐᒥᒃ 
ᐱᕙᓪᓕᐊᑎᑦᑎᓪᓗᑎᒃ ᐊᒻᒪᓗ ᐅᖃᐅᔾᔨᓂᖏ 
ᑖᑉᓱᒧᖓ ᒥᓂᔅᑕ ᐃᓄᓕᒫᑦ ᐱᖏᖕᓇᖅᑐᓕᕆᔨᒃᑯᑦ 
ᑲᓇᑕᒥ ᐊᒻᒪᓗ ᑐᐊᕕᕐᓇᖅᑐᓕᕆᔨᒃᑯᑦ ᑲᓇᑕᒥ 
ᐱᓂᕐᓗᒃᑕᐅᓯᒪᔪᑦ ᐱᔾᔪᑎᖏᓐᓂᒃ, ᐃᓚᒋᔭᐅᓗᑎᒃ 
ᒐᕙᒪᒃᑯᑦ ᒪᓕᒐᖁᑎᖏᑦ ᓲᕐᓗ ᐊᓄᓪᓚᒃᓰᕕᓕᕆᔨᒃᑯᑦ 
ᐊᒻᒪᓗ  ᐊᓄᓪᓚᒃᓯᖅᑐᓂᒃ ᐊᓃᖅᑎᑦᑎᓚᐅᑲᒍᓐᓇᕐᓂᖅ 
ᐱᖁᔭᕐᔪᐊᖅ ᑕᒪᓐᓇᓗ ᐊᒃᑐᐃᓯᒪᔪᖅ 
ᐱᓂᕐᓗᒃᑕᐅᓯᒪᔪᓄᑦ ᐃᓗᐊᓂ ᐊᓄᓪᓚᒃᓰᕕᓕᕆᔨᒃᑯᑦ.

ᑐᑭᓯᒋᐊᑲᓐᓂᕈᓐᓇᖅᑐᑎᑦ, ᐅᖃᓕᒫᕐᕕᒋᓗᒍ 
ᐅᖃᖃᑎᒋᓗᒋᑦ ᑲᓇᑕᒥ ᑎᑎᕋᕐᕕᖓ ᐱᓂᕐᓗᒃᑕᐅᓯᒪᔪᖅ 
ᖃᕆᓴᐅᔭᖃᕐᕕᖓ: publicsafety.gc.ca/nov.

publicsafety.gc.ca/nov

ᐊᓄᓪᓚᒃᓰᕕᓕᕆᔨᒃᑯᑦ ᑲᓇᑕᒥ: 
ᐱᓂᕐᓗᒃᑕᐅᓯᒪᔪᓂᒃ ᐱᔨᑦᑎᕋᕐᕕᖓᑦ
ᖄᖓᒍᑦ ᑎᑎᕋᖅᓯᒪᓕᕐᓂᖅ ᐱᓂᕐᓗᒃᑕᐅᓯᒪᔪᑦ, 
ᐊᓄᓪᓚᒃᓰᕕᓕᕆᔨᒃᑯᑦ ᑲᓇᑕᒥ: ᐱᓂᕐᓗᒃᑕᐅᓯᒪᔪᓂᒃ 
ᐱᔨᑦᑎᕋᕐᕕᖓᑦ ᐃᑲᔪᕐᕕᖃᖅᑐᑦ ᐊᕕᒃᑐᖅᓯᒪᔪᑎᒍᑦ 
ᐱᓂᕐᓗᒃᑕᐅᓯᒪᔪᓂᒃ ᐱᔨᑦᑎᕋᖅᖢᑎᒃ ᐊᖓᔪᖅᑳᖃᖅᖢᑎᒃ 
ᐊᒻᒪᓗ ᐱᓂᕐᓗᒃᑕᐅᓯᒪᔪᓄᑦ ᐱᔨᑦᑎᕋᖅᑎᖓᑦ 
ᓴᓇᔨᒋᔭᐅᔪᑦ ᐅᓇ ᑐᓴᐅᒪᑎᑦᑎᖃᑦᑕᖅᑐᖅ 
ᐅᖃᐅᓯᕆᖃᐅᔭᑦᑎᓂ ᑎᑎᕋᖅᓯᒪᔪᑦ ᐃᓚᖓ 26 
ᑖᑉᑯᐊ ᐊᓄᓪᓚᒃᓰᕕᓕᕆᔨᒃᑯᑦ ᐊᒻᒪᓗ ᐊᓄᓪᓚᒃᓯᖅᑐᓂᒃ 
ᐊᓃᖅᑎᑦᑎᓚᐅᑲᒍᓐᓇᕐᓂᖅ ᐱᖁᔭᕐᔪᐊᖅ. ᑖᒃᑯᐊ ᑲᒪᔩᑦ 
ᑐᓂᓯᓯᒪᖃᑦᑕᖅᑐᑦ ᐱᒻᒪᕆᐅᔪᓂᒃ ᑐᓴᖅᑕᐅᔭᕆᐊᖃᖅᑐᓂᒃ, 
ᐱᖃᑦᑕᖅᑐᑦ ᐱᓂᕐᓗᒃᑕᐅᓯᒪᔪᑦ ᐅᖃᐅᓯᖏᓐᓂᒃ, 
ᑭᐅᓯᕙᒃᑐᑦ ᐱᓂᕐᓗᒃᑕᐅᓯᒪᔪᑦ ᐊᐱᖁᑎᖏᓐᓂᒃ 
ᐱᓪᓗᒍ ᒐᕙᒪᒃᑯᑦ ᑎᒍᔭᐅᓯᒪᔪᓕᕆᓂᖓᑦ ᐊᒻᒪᓗ 
ᐊᓄᓚᒃᓰᕕᖓᓂᑦ ᐊᓂᓵᓕᑎᑦᑎᓂᖅ ᐅᔾᔨᖅᑐᖅᑎᖃᕐᓗᑎᒃ, 
ᐊᒻᒪᓗ ᑐᓴᐅᒪᑎᑦᑎᖃᑦᑕᖅᑐᑦ ᑭᓱᑐᐃᓐᓇᓂᒃ ᐱᓪᓗᒋᑦ 
ᐊᓄᓪᓚᒃᓰᕕᓕᕆᔨᒃᑯᑦ ᑲᓇᑕᒥ ᐃᖃᖅᑐᐃᕕᐅᑉ 
ᓯᓚᑖᒎᖅᑎᑦᑎᓂᖅ ᐱᓂᕐᓗᐃᓯᒪᔪᓄᑦ ᐱᓕᕆᑎᑦᑎᔾᔪᑕᐅᔪᑦ 
ᐊᒻᒪᓗ ᐱᓂᕐᓗᒃᑕᐅᓯᒪᔪᖅ-ᐱᓂᕐᓗᒃᓯᓯᒪᔪᕐᓗ 
ᓵᖓᖃᑎᒌᒡᓗᑎᒃ ᐋᔩᖃᑎᒌᒡᓗᑎᒃ ᐱᔨᑦᑎᕋᖅᑎᖏᑦ, 
ᐊᒻᒪᓗ ᑐᓂᓯᖃᑦᑕᖅᑐᑦ ᐃᑲᔪᕈᓐᓇᖅᑐᓄᑦ ᓄᓇᓕᖕᓂ, 

ᑲᓇᑕᒥ ᐊᕕᒃᑐᖅᓯᒪᔪᑎᒍᑦ, ᒐᕙᒪᒃᑯᓂ ᐊᒻᒪᓗ 
ᑎᐅᓕᑐᐊᓕᔅ ᐱᓂᕐᓗᒃᑕᐅᓯᒪᔪᑦ ᐱᔨᑦᑎᕋᖅᑎᖏᑦ 
ᑎᒦᑦ. ᑐᑭᓯᒋᐊᑲᓐᓂᕈᓐᓇᖅᑐᑎᑦ, ᐅᖃᓗᒡᕕᒋᓗᒋᑦ 
ᐊᓄᓪᓚᒃᓰᕕᓕᕆᔨᒃᑯᑦ ᑲᓇᑕᒥ ᐊᑭᖃᕆᐊᖃᙱᑦᑐᖅ 
1-866-806-2275 ᐅᒡᕙᓘᓐᓃᑦ ᐅᖃᓕᒫᕐᕕᒋᓗᒍ 
ᖃᕆᑕᐅᔭᖃᕐᕕᒃ ᐅᕙᓂ: canada.ca/en/correctional-
service/services/you-csc/victims.

ᐊᓄᓪᓚᒃᓰᕕᓕᕆᔨᒃᑯᑦ ᑲᓇᑕᒥ: 
ᐃᖃᖅᑐᐃᕕᐅᑉ ᓯᓚᑖᒎᖅᑎᑦᑎᔨᖏᑦ
ᐊᓄᓪᓚᒃᓰᕕᓕᕆᔨᒃᑯᑦ ᑲᓇᑕᒥ ᑐᓂᓯᓯᒪᕙᒃᑐᑦ 
ᐱᓂᕐᓗᒃᑕᐅᓯᒪᔪᖅ-ᐱᓂᕐᓗᒃᓯᓯᒪᔪᕐᓗ ᓵᖓᖃᑎᒌᒡᓗᑎᒃ 
ᐋᔩᖃᑎᒌᒡᓗᑎᒃ [victim-offender mediation/ 
médiation entre la victime et le délinquant] 
ᐱᔨᑦᑎᕋᖅᖢᒋᑦ ᑕᒪᐅᓐᓇ ᐃᖃᖅᑐᐃᕕᐅᑉ ᓯᓚᑖᒍᑦ 
[Restorative Opportunities/possibilités de justice 
reparatrice] ᐱᕕᖃᖅᑎᑦᑎᓪᓗᑎᒃ ᐱᓕᕆᑎᑦᑎᔾᔪᑎᖓᑦ.  
ᐱᓂᕐᓗᒃᑕᐅᓯᒪᔪᖅ-ᐱᓂᕐᓗᒃᓯᓯᒪᔪᕐᓗ ᓵᖓᖃᑎᒌᒡᓗᑎᒃ 
ᐋᔩᖃᑎᒌᒡᓗᑎᒃ ᐱᔨᑦᑎᕋᖅᖢᒋᑦ ᑐᓂᓯᓯᒪᔪᖅ 
ᐱᓂᕐᓗᒃᑕᐅᐅᓯᒪᔪᖅ ᐱᕋᔭᒃᑕᐅᓯᒪᓪᓗᓂ 
ᐱᕕᖃᖅᑎᑕᐅᓪᓗᓂ ᐅᖃᐅᓯᕆᓗᒋᑦ ᑖᑉᓱᒪᖓ 
ᐱᕋᔭᒃᓯᒪᔪᒧᑦ ᐋᓐᓂᖅᓯᓯᒪᔪᒧᑦ ᐃᑲᔪᖅᑕᐅᓗᑎᒃ 

http://canada.ca/en/correctional-service/services/you-csc/victims
http://canada.ca/en/correctional-service/services/you-csc/victims

ᖃᐅᔨᒪᑦᑎᐊᖅᑐᒥᒃ ᐋᔩᖃᑎᒌᒃᑎᑦᑎᔨ ᐅᖃᐅᓯᕆᓗᒋᑦ 
ᐊᒃᑐᐃᓯᒪᓂᖏᑦ ᑕᐃᒪᓐᓇᐃᑎᑕᐅᔪᑦ ᐱᕋᔭᒃᓯᒪᔭᖏᓐᓄᑦ. 
ᐅᓇ ᐃᖅᑲᖅᑐᐃᕕᐅᑉ ᓯᓚᑖᒍᑦ ᐱᕕᖃᖅᑎᑦᑎᓪᓗᑎᒃ 
ᐱᓕᕆᑎᑦᑎᔾᔪᑎᖓᑦ ᑐᓂᓯᓯᒪᔪᖅ ᐱᓂᕐᓗᒃᑕᐅᓯᒪᔪᓂᒃ 
ᐱᕕᖃᖅᑎᑦᑎᓪᓗᓂ ᐅᖃᐅᓯᕆᔪᓐᓇᕐᓗᒋᑦ 
ᐅᓂᒃᑳᕆᓗᒋᑦ, ᐊᐱᕆᓗᑎᒃ, ᓵᑕᒃᓴᐅᑎᓪᓗᒋᑦ ᑖᑉᑯᐊ 
ᐱᕋᔭᒃᓯᒪᔪᑦ, ᐊᒻᒪᓗ ᒪᑐᔾᔪᑎᖃᕐᓗᑎᒃ ᐃᓚᖏᓐᓂᒃ 
ᐱᔾᔪᑕᐅᔪᓂᒃ. ᐱᓂᕐᓗᒃᑕᐅᓯᒪᔪᖅ-ᐱᓂᕐᓗᒃᓯᓯᒪᔪᕐᓗ 
ᓵᖓᖃᑎᒌᒡᓗᑎᒃ ᐋᔩᖃᑎᒌᒡᓗᑎᒃ ᐱᔨᑦᑎᕋᖅᖢᒋᑦ 
ᑐᑭᒧᐊᒃᑎᖃᖅᑐᑦ ᐃᓚᐅᔪᑦ ᐱᔪᒪᔭᖏᓐᓂᒃ ᐊᒻᒪᓗ 
ᖃᓄᕆᑦᑐᑐᐃᓐᓇᐅᔪᓐᓇᖅᑐᑦ ᐃᓚᒋᔭᐅᓗᑎᒃ 
ᑎᑎᖃᓕᕆᓂᖅ, ᓂᐱᓕᐅᕆᓂᖅ ᐊᔾᔨᓕᐅᕐᓗᒋᑦ ᐊᒻᒪᓗ / 
ᓵᖓᖃᑎᒌᒡᓗᑎᒃ ᑲᑎᒪᓗᑎᒃ. ᐃᓚᐅᔪᑦ ᐃᖃᖅᑐᐃᕕᐅᑉ 
ᓯᓚᑖᒍᑦ ᐱᕕᖃᖅᑎᑦᑎᓪᓗᑎᒃ ᐱᓕᕆᑎᑦᑎᔾᔪᑎᖓᓂ 
ᐊᑭᓕᖅᓱᖅᑕᐅᓇᓂᒃ ᑭᓯᐊᓂ ᐱᔭᐅᔪᒪᒍᓂ ᐊᑐᖅᑕᐅᓲᖅ. 
ᖃᓄᐃᓕᖓᖕᒪᖔᑦ ᑐᑭᓯᑲᓐᓂᕈᓐᓇᖅᑐᑎᑦ, ᐅᖃᖃᑎᒋᓗᒋᑦ  
ᐊᓄᓪᓚᒃᓰᕕᓕᕆᔨᒃᑯᑦ ᑲᓇᑕᒥ: ᐃᖃᖅᑐᐃᕕᐅᑉ 
ᓯᓚᑖᒎᖅᑎᑦᑎᔨᖏᑦ ᐅᖃᓘᑎᒃᑯᑦ 613‑947-7309, 
ᖃᕆᓴᐅᔭᒃᑯᑦ ᑎᑎᕋᕐᕕᒋᓗᒋᑦ ᐅᕗᖓ restorativejustice@
csc-scc.gc.ca, ᐅᒡᕙᓘᓐᓃᑦ ᐅᖃᓕᒫᕐᓗᒍ 
ᖃᕆᓴᐅᔭᖃᕐᕕᖓᑦ ᐅᕙᓂ: canada.ca/en/correctional-
service/services/you-csc/restorative-justice.

mailto:restorativejustice%40csc-scc.gc.ca?subject=
mailto:restorativejustice%40csc-scc.gc.ca?subject=
http://canada.ca/en/correctional-service/services/you-csc/restorative-justice
http://canada.ca/en/correctional-service/services/you-csc/restorative-justice

ᑎᒍᔭᐅᓯᒪᔪᑦ ᐊᓂᕕᒃᓴᖏᓐᓄᑦ 
ᖃᐅᔨᓴᖅᑎᑦ ᑲᑎᒪᔨᖏᑦ ᑲᓇᑕᒥ: 
ᐊᕕᒃᑐᖅᓯᒪᔪᓂ ᑐᓴᐅᒪᔪᓕᕆᔨᒃᑯᑦ 
ᓴᓇᔨᖓᑦ
ᑎᒍᔭᐅᓯᒪᔪᑦ ᐊᓂᕕᒃᓴᖏᓐᓄᑦ ᖃᐅᔨᓴᖅᑎᑦ 
ᑲᑎᒪᔨᖏᑦ ᑲᓇᑕᒥ ᐱᓇᓱᐊᖅᑎᖃᖅᑐᑦ ᐊᕕᒃᑐᖅᓯᒪᔪᓂ 
ᑐᓴᐅᒪᔪᓕᕆᔨᒃᑯᑦ ᓴᓇᔨᖏᑦ [Regional 
Communications Officers/Agents régionaux 
de communications] ᐊᑐᓂ ᐊᕕᒃᑐᖅᓯᒪᔪᓂ 
ᖃᐅᔨᒪᔨᒋᔭᐅᔪᑦ ᑐᓴᐅᒪᑎᑦᑎᔨᐅᔪᑦ ᐊᒻᒪᓗ ᐱᔨᑦᑎᕋᖅᑐᑦ 
ᐸᖅᑭᔭᐅᔪᓂᒃ ᐱᓂᕐᓗᒃᑕᐅᓯᒪᔪᓂᒃ. ᐅᑯᐊ ᓴᓇᔨᑦ 
ᑎᑎᕋᖅᑕᐅᑎᑦᑎᕙᒃᑐᑦ ᐱᓂᕐᓗᒃᑕᐅᓯᒪᔪᓂᒃ ᐊᒻᒪᓗ 
ᑐᓴᐅᒪᑎᑦᑎᕙᒃᑐᑦ ᐊᒻᒪᓗ ᑐᑭᒧᐊᒃᑎᑦᑎᕙᒃᑐᑦ 
ᐱᓂᕐᓗᒃᑕᐅᓯᒪᔪᓂᒃ ᐱᓪᓗᒍ ᐊᓂᓵᓕᑎᑕᐅᓂᖓᑕᑦ 
ᐃᓱᒪᓕᐊᕆᕙᓪᓕᐊᓂᐊᖅᑕᖏᓐᓂᒃ ᐊᒻᒪᓗ 
ᓈᓚᒃᑕᐅᓂᐊᕐᓂᖓᓂᒃ. ᐊᕕᒃᑐᖅᓯᒪᔪᓂ 
ᑐᓴᐅᒪᔪᓕᕆᔨᒃᑯᑦ ᓴᓇᔨᖏᑦ ᑐᓴᖅᑎᑦᑎᕙᖕᓂᔪᑦ 
ᐊᓂᑎᑦᑎᓂᖓᑦᑕ ᐃᓱᒪᓕᐊᖏᓐᓂᒃ ᑖᑉᑯᓄᖓ 
ᐱᓂᕐᓗᒃᑕᐅᓯᒪᔪᓄᑦ ᑐᓴᕈᒪᔭᕌᖓᑕ; ᑲᑎᖓᑎᑦᑎᓲᑦ 
ᐱᓂᕐᓗᒃᑕᐅᓯᒪᔪᑦ ᐊᓯᖏᓐᓄᑦ ᐱᔨᑦᑎᕋᐅᑎᓄᑦ ᐊᒻᒪᓗ 
ᐃᑲᔫᑎᓄᑦ; ᐃᑲᔪᖃᑦᑕᖅᑐᖅ ᐱᓂᕐᓗᒃᑕᐅᓯᒪᔪᓂᒃ 
ᐋᖅᑭᒃᓱᐃᕙᓪᓕᐊᑎᓪᓗᒋᑦ ᐱᓂᕐᓗᒃᑕᐅᓯᒪᔪᑦ 
ᐅᖃᐅᓯᒃᓴᖏᓐᓂᒃ ᑐᓐᓂᖁᑕᐅᓂᐊᖅᑐᓂᒃ ᑖᑉᑯᓄᖓ 

ᑎᒍᔭᐅᓯᒪᔪᑦ ᐊᓂᕕᒃᓴᖏᓐᓄᑦ ᖃᐅᔨᓴᖅᑎᑦ ᑲᑎᒪᔨᖏᑦ 
ᑲᓇᑕᒥ ᓈᓚᓕᖅᐸᑕ; ᐊᒻᒪᓗ ᐃᓚᐅᖃᖅᑕᖅᑐᑦ 
ᑎᒍᔭᐅᓯᒪᔪᑦ ᐊᓂᕕᒃᓴᖏᓐᓄᑦ ᖃᐅᔨᓴᖅᑎᑦ ᑲᑎᒪᔨᖏᑦ 
ᑲᓇᑕᒥ ᓈᓚᒃᑎᓪᓗᒋᑦ ᑭᐅᓯᖃᑦᕐᒪᑕ ᐊᐱᖁᑎᖏᓐᓂᒃ 
ᐱᓪᓗᒍ ᑕᒪᓐᓇ ᐱᕙᓪᓂᐊᓂᕆᓚᐅᖅᑕᖓ. 

ᑐᑭᓯᒋᐊᖃᓐᓂᕈᓐᓇᖅᑐᑎᑦ, ᐅᖃᖃᑎᒋᓗᒋᑦ ᑎᒍᔭᐅᓯᒪᔪᑦ 
ᐊᓂᕕᒃᓴᖏᓐᓄᑦ ᖃᐅᔨᓴᖅᑎᑦ ᑲᑎᒪᔨᖏᑦ ᑲᓇᑕᒥ 
ᑕᐃᑲᓂ 1-866-789-4636, ᐅᒡᕙᓘᓐᓃᑦ ᐅᖃᓕᒫᕐᓗᒍ 
ᖃᕆᓴᐅᔭᖃᕐᕕᖓᑦ ᐅᕙᓂ: canada.ca/en/parole-
board/services/victims.

ᐃᖅᑲᖅᑐᐃᔪᓕᕆᔨᒃᑯᑦ ᑲᓇᑕᒥ: 
ᐊᑐᐊᒐᖅ ᐱᓪᓗᒋᑦ ᐱᓂᕐᓗᒃᑕᐅᓯᒪᔪᑦ 
ᐱᔾᔪᑎᖏᓐᓄᑦ
ᐊᐅᓚᑕᐅᔪᑦ ᐊᑐᐊᒐᓕᐅᕐᕕᖕᒥᒃ ᐱᓂᕐᓗᒃᑕᐅᓯᒪᔪᑦ 
ᐱᔾᔪᑎᖏᓐᓄᑦ ᑕᐃᑲᓂ ᐃᖃᖅᑐᐃᔪᓕᕆᔨᒃᑯᑦ 
ᑲᓇᑕᒥ ᓯᕗᓕᐅᕆᕙᒃᑐᑦ ᒐᕙᒪᒃᑯᑦ ᐊᑐᐊᒐᒃᓴᖏᓐᓂᒃ 
ᐱᕙᓪᓕᐊᑎᑦᑎᓪᓗᑎᒃ ᐱᓪᓗᒋᒃ ᐱᓂᕐᓗᒃᑕᐅᒪᔪᑦ 
ᐱᕋᔭᒃᑕᐅᓯᒪᓪᓗᑎᒃ ᒪᐅᓇ:
� ᐃᑲᔪᕐᓗᒋᑦ ᐱᓂᕐᓗᒃᑕᐅᓯᒪᔪᑦ ᐊᒻᒪᓗ ᐃᓚᖏ ᑐᑭᓯᓗᒋᑦ

ᐃᓂᖏᑦ ᐃᓗᐊᓂ ᐃᖃᖅᑐᐃᕕᓕᕆᓂᖅ ᐊᓐᒪᓗ ᒪᓕᒐᑦ,

https://www.canada.ca/en/parole-board/services/victims.html

ᐱᔨᑦᑎᕋᐅᑎᑦ ᐊᒻᒪᓗ ᐃᑲᔫᑎᑦ ᐊᑐᐃᓐᓇᐅᔪᑦ ᑖᒃᑯᐊ 
ᐃᑲᔫᑎᓂᐊᖅᑐᑦ ᑖᑉᑯᓂᖓ; 

� ᖃᐅᔨᒪᑦᑎᐊᕐᓂᐊᕐᒪᑕ ᑖᑉᑯᐊ ᑕᐅᑦᑐᖏᑦ
ᐱᓂᕐᓗᒃᑕᐅᓯᒪᔪᑦ ᐃᓱᒪᒋᔭᐅᑦᑎᐊᖅᓯᒪᓗᑎᒃ ᑕᐃᑲᓂ
ᐊᑑᑎᔪᑦ ᒐᕙᒪᒃᑯᑦ ᒪᓕᒐᖏᓐᓂ ᐊᒻᒪᓗ ᐊᑐᐊᒐᖏᑦ
ᓴᖅᑭᑕᐅᓗᑎᒃ;

� ᐊᖏᒡᓕᒋᐊᕐᓗᒍ ᖃᐅᔨᒪᑎᑦᑎᓂᖅ ᑕᒪᐃᓐᓂᒃ ᐃᓗᐊᓂ
ᑲᓇᑕ ᐊᒻᒪᓗ ᓄᓇᕐᔪᐊᒥ ᐱᓪᓗᒋᑦ ᐱᔪᒪᔭᖏᑦ
ᐱᓂᕐᓗᒃᑕᐅᓯᒪᔪᑦ ᐱᕋᔭᒃᓂᒃᑯᑦ ᐊᒻᒪᓗ ᐊᑑᑎᔪᑦ
ᐱᒋᐊᕈᑎᒃᓴᐃᑦ ᑭᐅᓯᔾᔪᑎᒋᓂᐊᕐᓗᒋᑦ ᑖᑉᑯᓄᖓ
ᐱᔪᒪᔭᖏᓐᓄᑦ.

ᐅᑯᐊ ᖃᓄᐃᓕᐅᕈᑕᐅᔪᑦ ᐱᓕᕆᐊᖑᖃᑦᑕᖅᑐᑦ 
ᐊᐅᓚᑕᐅᔪᑦ ᐊᑐᐊᒐᓕᐅᕐᕕᖕᒥᒃ ᐱᓂᕐᓗᒃᑕᐅᓯᒪᔪᑦ 
ᐱᔾᔪᑎᖏᓐᓄᑦ ᐅᑯᓂᖓ ᐃᓚᖃᖅᑐᑦ:

� ᐱᓇᓱᐊᖅᑎᐅᔪᑦ “ᐱᓂᕐᓗᒃᑕᐅᓯᒪᔪᑉ ᐃᔨᖓ”
ᑕᒪᐃᓐᓄᑦ ᒐᕙᒪᒃᑯᑦ ᒪᓕᒋᑦ ᐊᒻᒪᓗ ᖃᓄᐃᓕᐅᕈᑎᖏᑦ
ᐅᑯᐊ ᐊᒃᑐᐃᔪᑦ ᐱᓂᒡᓗᒃᑕᐅᓯᒪᔪᑦ ᐱᕋᔭᒃᑕᐅᓯᒪᓪᓗᑎᒃ;

� ᖃᐅᔨᓴᕐᓂᖅ ᐱᓂᕐᓗᒃᑕᐅᓯᒪᓂᒃ-ᐱᓯᒪᔪᑦ ᐱᔾᔪᑕᐅᔪᑦ
ᑕᒪᒃᑯᓄᖓ ᐊᒃᑐᐃᓯᒪᔪᑦ ᒪᓕᒐᓕᐊᖑᕙᓪᓕᐊᔪᓄᑦ,
ᐱᓕᕆᔾᔪᑎᑦᑎᐊᕙᐅᓛᖑᔪᓂᒃ ᐊᒻᒪᓗ ᓴᖅᑭᐸᓪᓕᐊᔪᑦ
ᐱᔾᔪᑕᐅᔪᓂᒃ;

	� ᐊᐅᓚᑦᑎᓂᖅ ᑎᑎᕋᓕᕆᓂᖓ ᐱᓂᕐᓗᒃᑕᐅᓯᒪᔪᑦ 
ᑮᓇᐅᔭᒃᓴᖓ, ᑮᓇᐅᔭᒃᓴᖅ ᐃᑲᔫᑎᔪᖅ ᐱᓕᕆᐊᖑᔪᓄᑦ 
ᐅᑯᐊᓗ ᖃᐅᔨᒪᔭᐅᔭᕆᐊᖃᖅᑐᓂᒃ ᖃᐅᔨᒪᓕᑎᕆᓂᕐᒧᑦ 
ᐊᒻᒪᓗ ᐱᐅᓯᕚᓪᓕᖅᑎᑦᑎᓂᖅ ᐱᔨᑦᑎᕋᐅᑎᓂᒃ 
ᐊᒻᒪᓗ ᐃᑲᔫᑎᑦ ᐱᓂᕐᓗᒃᑕᐅᓯᒪᔪᓄᑦ ᓇᑭᑐᐃᓐᓇᖅ 
ᑲᓇᑕᒥ, ᐊᒻᒪᓗ ᑐᓂᓯᓯᒪᔪᖅ ᐊᑭᑐᓗᐊᙱᑦᑐᒥᒃ 
ᑮᓇᐅᔭᒃᓴᖃᖅᑎᑦᑎᔪᖅ ᐱᓂᕐᓗᑦᑕᐅᓯᒪᔪᓂᒃ 
ᐱᕋᔭᒃᑕᐅᓯᒪᓪᓗᑎᒃ; 

	� ᑐᓂᓯᓯᒪᔪᖅ ᐃᓄᓕᒫᓂᒃ ᒪᓕᒐᕐᓂᒃ 
ᐃᓕᓐᓂᐊᖅᑎᑦᑎᕙᒃᑐᖅ ᐊᒻᒪᓗ 
ᑐᓴᐅᒪᑎᑦᑎᔨᐅᓪᓗᑎᒃ  ᐱᔾᔪᑎᒋᓪᓗᒍ ᐃᓂᖓ 
ᐱᓂᕐᓗᒃᑕᐅᓯᒪᔪᑦ ᑕᒪᒃᑯᓇᖓ ᐱᕋᔭᒃᑐᓕᕆᓂᕐᒥ 
ᐱᓕᕆᔾᔪᑕᐅᔪᓂᒃ ᐊᒻᒪᓗ ᑕᒪᒃᑯᓄᖓ ᒪᓕᒐᒃᓴᐃᑦ; 

	� ᓴᓇᖃᑎᖃᕐᓂᖅ ᖃᓂᒋᓗᒋᑦ ᐊᓯᖏᑦ ᒐᕙᒪᒃᑯᑦ 
ᐊᐅᓚᑦᓯᕕᖏᑦ  ᐅᑯᐊ ᐱᔭᒃᓴᖃᖃᑎᖏᑦ 
ᖃᐅᔨᒪᑎᑦᑎᔨᐅᓪᓗᑎᒃ ᐊᒻᒪᓗ ᐱᔨᑦᑎᕋᐅᑎᓂᒃ 
ᐱᓂᕐᓗᒃᑕᐅᓯᒪᔪᓄᑦ ᐱᕋᔭᒃᓂᒃᑯᑦ; ᐊᒻᒪᓗ  

	� ᕿᒥᕐᕈᐊᖃᑎᖃᕐᓂᖅ ᑭᒃᑯᑐᐃᓐᓇᓂᒃ 
ᑎᒍᒥᐊᖅᑎᐅᔪᓂᒃ ᖃᐅᔨᒪᔭᕆᐊᖃᖅᑐᓂᒃ ᐊᒻᒪᓗ 
ᖃᐅᔨᒪᔪᕐᔪᐊᓂᒃ

ᑐᑭᓯᒋᐊᑲᓐᓂᕈᓐᓇᖅᑐᑎᑦ, ᐅᖃᖃᑎᒋᓗᒋᑦ ᐊᐅᓚᑕᐅᔪᑦ 
ᐊᑐᐊᒐᓕᐅᕐᕕᖕᒥᒃ ᐱᓂᕐᓗᒃᑕᐅᓯᒪᔪᑦ ᐱᔾᔪᑎᖏᓐᓄᑦ 
ᐅᖃᓗᒡᓗᑎᑦ, ᐊᑭᖃᕆᐊᖃᙱᑦᑐᖅ, 1-866-544-1007 
ᐅᒡᕙᓘᓐᓃᑦ ᐅᖃᓕᒫᕐᓗᒍ ᖃᕆᓴᐅᔭᖃᕐᕕᖓᓂ ᐅᕙᓂ  
justice.gc.ca/eng/cj-jp/victims-victimes.

ᒐᕙᒪᒃᑯᑦᐱᓂᕐᓗᒃᑕᐅᓯᒪᔪᓂᒃ 
ᖃᐅᔨᓴᖅᑎ ᐱᕋᔭᒃᑕᐅᓯᒪᔪᓄᑦ
ᑎᑎᕋᕐᕕᖓ ᒐᕙᒪᒃᑯᑦ ᐱᓂᕐᓗᒃᑕᐅᓯᒪᔪᓂᒃ ᖃᐅᔨᓴᖅᑎ 
ᐱᕋᔭᒃᑕᐅᓯᒪᔪᓄᑦ [Office of the Federal Ombudsman 
for Victims of Crime/Bureau de l’ombudsman 
fédéral des victimes d’actes criminels] ᖃᓂᒋᓪᓗᒍ 
ᓴᓇᖃᑎᒋᔭᖓ ᒐᕙᒪᑐᖃᒃᑯᑦ ᑎᑎᕋᕐᕕᖓᓂ ᓴᓇᖃᑦᑕᖅᑐᑦ 
ᐅᑯᐊ ᒐᕙᒪᑐᖃᒃᑯᑦ ᑎᑭᐅᑎᓂᐊᕐᒪᑕ ᐱᔭᒃᓴᖏᓐᓂᒃ 
ᐱᓪᓗᒍ ᐱᓂᕐᓗᒃᑕᐅᓯᒪᔪᑦ ᐱᕋᔭᒃᑕᐅᓯᒪᓪᓗᑎᒃ. 
ᐅᖃᕆᐊᖃᖅᑐᑦ ᒥᓂᔅᑕᖓᓗ ᐃᖃᖅᑐᐃᔪᓕᕆᔨᒃᑯᑦ, ᐅᑯᐊ 
ᑎᑎᕋᕐᕕᖓ ᒐᕙᒪᒃᑯᑦ ᐱᓂᕐᓗᒃᑕᐅᓯᒪᔪᓂᒃ ᖃᐅᔨᓴᖅᑎ 
ᐱᕋᔭᒃᑕᐅᓯᒪᔪᓄᑦ ᐃᑲᔪᖃᑦᑕᖅᑐᖅ ᐱᓂᕐᓗᒃᑕᐅᓯᒪᔪᓂᒃ 
ᐱᕋᔭᒃᑕᐅᓯᒪᓪᓗᑎᒃ ᐊᒻᒪᓗ ᐃᓚᖏᑦ ᒪᐅᓇ:

	� ᑐᓴᐅᒪᑎᓪᓗᒋᑦ ᐱᓂᕐᓗᒃᑕᐅᓯᒪᔪᑦ ᐱᓪᓗᒍ ᒐᕙᒪᒃᑯᑦ 
ᐱᓕᕆᑎᑦᑎᔾᔪᑎᖏᑦ ᐊᒻᒪᓗ ᐱᔨᑦᑎᕋᐅᑎᖏᑦ 

http://justice.gc.ca/eng/cj-jp/victims-victimes

ᐊᑐᖅᑕᐅᓲᑦ ᐃᑲᔫᑎᑦ ᑖᑉᑯᓄᖓ;  
� ᐅᖃᐅᓯᕆᓗᒋᑦ ᐅᖃᕐᓘᑕᐅᔪᑦ ᑖᑉᑯᓇᖓᑦ

ᐱᓂᕐᓗᒃᑕᐅᓯᒪᔪᓂᒃ ᒐᕙᒪᑐᖃᒃᑯᑦ ᐊᐅᓚᑦᓯᕕᖏᓐᓂᒃ,
ᑎᒥᖁᑎᖏᓐᓂᑦ ᐃᖅᑲᓇᐃᔭᖅᑎᖏᓐᓂᒃ, ᒪᓕᒐᕐᓂᒃ
ᐅᒡᕙᓘᓐᓃᑦ ᐊᑐᐊᒐᕐᓂᒃ;

� ᑐᓂᓯᕙᒃᑐᑦ ᐃᑲᔪᕈᓐᓇᖅᑐᓄᑦ ᐱᓂᕐᓗᒃᑕᐅᓯᒪᔪᓂᒃ
ᐱᓕᕆᑎᑦᑎᔾᔪᑕᐅᔪᓄᑦ ᐊᒻᒪᓗ ᐱᔨᑦᑎᕋᐅᑕᐅᔪᓄᑦ
ᓄᓇᖓᓂ ᐅᒡᕙᓘᓐᓃᑦ ᐊᑯᒃᑐᖅᓯᒪᔪᖏᓐᓂ ᐅᑯᐊᓗ
ᐃᑲᔪᕈᓐᓇᖅᑑᑦ ᑖᑉᑯᓂᖓ;

� ᓇᓗᓇᐃᕐᓗᒋᑦ ᐱᔾᔪᑕᐅᔪᑦ ᐅᑯᐊᓗ ᐱᐅᙱᑦᑐᒥᒃ
ᐊᒃᑐᐃᔪᓐᓇᖅᑐᑦ ᐱᓂᕐᓗᑦᑕᐅᓯᒪᔪᒥᒃ; ᐊᒻᒪᓗ

� ᐊᑐᓕᖅᑕᐅᖁᔨᔪᓕᐅᕐᓗᑎᒃ ᑖᑉᑯᓄᖓ ᒐᕙᒪᑐᖃᒃᑯᓄᑦ
ᖃᓄᖅ ᐊᒃᑐᐃᓯᒪᓂᖓ ᐱᐅᔫᒥᒃ ᐊᓯᑦᔩᓯᒪᓂᖓᓂ
ᐱᓂᕐᓗᒃᑕᐅᓯᒪᔪᒧᑦ ᐱᕋᔭᒃᑕᐅᓯᒪᔪᒧᑦ.

ᑐᑭᓯᒋᐊᑲᓐᓂᕈᓐᓇᖅᑐᑎᑦ ᐅᖃᓕᒫᕐᓗᒍ ᑎᑎᕋᕐᕕᖓ 
ᒐᕙᒪᒃᑯᑦ ᐱᓂᕐᓗᒃᑕᐅᓯᒪᔪᓂᒃ ᖃᐅᔨᓴᖅᑎ 
ᐱᕋᔭᒃᑕᐅᓯᒪᔪᓄᑦ ᖃᕆᓴᐅᔭᖃᕐᕕᖓ ᐅᕙᓂ  
canada.ca/en/office-federal-ombudsperson-
victims-crime, ᐅᒡᕙᓘᓐᓃᑦ ᐅᖃᖃᑎᒋᓗᒋᑦ 
ᑎᑎᕋᕐᕕᖓ ᒐᕙᒪᒃᑯᑦ ᐱᓂᕐᓗᒃᑕᐅᓯᒪᔪᓂᒃ ᖃᐅᔨᓴᖅᑎ 
ᐱᕋᔭᒃᑕᐅᓯᒪᔪᓄᑦ. ᖃᕆᑕᐅᔭᒃᑯᑦ ᑎᑎᕋᕐᓗᑎᑦ ᐅᕗᖓ 

http://canada.ca/en/office-federal-ombudsperson-victims-crime
http://canada.ca/en/office-federal-ombudsperson-victims-crime

victimsfirst@ombudsman.gc.ca, ᐅᖃᓘᑎᒃᑯᑦ 
ᐅᕗᖓ 613‑954‑1651, 1‑866‑481‑8429 
(ᐊᑭᖃᕆᐊᖃᙱᑦᑐᖅ), ᐅᒡᕙᓘᓐᓃᑦ ᓱᒃᑲᒧᒃᑯᑦ 
ᐅᕗᖓ 613‑941‑3498.

mailto:victimsfirst%40ombudsman.gc.ca?subject=

ᖃᓄᖅ ᐅᖃᕈᓐᓇᕐᐱᑦ 
ᐅᖃᐅᓯᖃᕈᒪᓗᑎᑦ ᐊᑲᐅᒋᙱᑕᕐᓂᒃ 
ᐅᒃᐱᕈᓱᒃᑯᕕᑦ ᐱᔪᓐᓇᕐᓂᑎᑦ 
ᐱᓂᕐᓗᒃᑕᐅᓯᒪᓪᓗᑎᑦ 
ᐃᒃᐱᒋᔭᐅᙱᓗᐊᕋᓱᒋᓪᓗᒋᑦ ᑖᑉᑯᓇᖓ 
ᒐᕙᒪᑐᖃᒃᑯᓂᑦ?
ᐅᓇ ᑲᓇᑕᒥ ᐱᓂᕐᓗᒃᑕᐅᓯᒪᔪᓄᑦ ᐱᖁᔭᕐᔪᐊᖓᑦ [Canadian 
Victims Bill of Rights (CVBR) / Charte canadienne 
des droits des victimes (CCDV)] ᐱᔭᕆᐊᖃᖅᑎᑦᑎᔪᖅ 
ᒐᕙᒪᑐᖃᒃᑯᓂᒃ ᐊᐅᓚᑦᓯᔨᖏᓐᓂᒃ ᐊᒻᒪᓗ ᑎᒥᖁᑎᖏᓐᓂᒃ 
ᓴᓇᖃᑎᖃᕐᓗᑎᒃ ᐱᓂᕐᓗᒃᑕᐅᓯᒪᔪᒥᒃ ᐱᕋᔭᒃᑕᐅᓯᒪᔪᒥᒃ 
ᑕᒪᐅᓐᓇ ᐊᑲᐅᒋᙱᑕᖏᓐᓂᒃ ᐅᖃᕐᕕᖃᖅᑐ 
ᓇᓕᐊᖕᓂᑐᐃᓐᓇᖅ ᐱᕋᔭᒃᑕᐅᓯᒪᒍᑎᒃ ᐱᓂᕐᓗᒃᑕᐅᓯᒪᓗᑎᒃ 
ᐱᔪᓐᓇᐅᑎᖏᑦ. 

ᐅᒃᐱᕈᓱᒃᑯᕕᑦ ᐅᑯᐊ ᐱᔪᓐᓇᐅᑎᑎᑦ ᐊᑖᒍᑦ 
ᑲᓇᑕᒥ ᐱᓂᕐᓗᒃᑕᐅᓯᒪᔪᓄᑦ ᐱᖁᔭᕐᔪᐊᖓᑦ 
ᐃᒃᐱᒋᔭᐅᑦᑎᐊᖅᓯᒪᓇᓱᒋᙱᓗᒋᑦ ᑖᑉᑯᓇᖓᑦ 
ᐊᓄᓪᓚᒃᓰᕕᓕᕆᔨᒃᑯᑦ ᑲᓇᑕᒥ, ᑎᒍᔭᐅᓯᒪᔪᑦ ᐊᓂᕕᒃᓴᖏᓐᓄᑦ 
ᖃᐅᔨᓴᖅᑎᑦ ᑲᑎᒪᔨᖏᑦ ᑲᓇᑕᒥ, ᐸᓖᓯᒃᑯᑦ (ᐳᑭᖅᑕᓖᑦ) 
[Royal Canadian Mounted Police/ Gendarmerie 
royale du Canada], ᑲᓇᑕᒥ ᓄᓇᖃᑎᒋᙱᑕᑦᑎᓂᑦ 

ᐃᓯᕐᕕᖏᓐᓂᒃ ᐱᔨᑦᑎᕋᖅᑎᑦ ᑎᒥᐅᔪᑦ [Canada Border 
Services Agency/ Agence des services frontaliers 
du Canada], ᐃᓄᓕᒫᑦ ᐱᖏᖕᓇᖅᑐᓕᕆᔨᒃᑯᑦ 
ᑲᓇᑕᒥ [Public Safety Canada/Sécurité publique 
Canada], ᐅᒡᕙᓘᓐᓃᑦ ᐃᖃᖅᑐᐃᔪᓕᕆᔨᒃᑯᑦ ᑲᓇᑕᒥ 
ᐅᒡᕙᓘᓐᓃᑦ ᓂᓪᓕᐅᑎᖃᕈᒪᒍᕕᑦ ᐱᓪᓗᒋᑦ ᒐᕙᒪᒃᑯᑦ 
ᐃᖃᖅᑐᐃᔨ ᐅᒡᕙᓘᓐᓃᑦ ᐱᔨᑦᑎᕋᐅᑎᓂᒃ, ᐱᐅᓯᖅᓲᑎᓂᒃ, 
ᐊᑐᖅᑕᐅᔭᕆᐊᓕᖕᓂᒃ ᐅᒡᕙᓘᓐᓃᑦ ᐊᑐᐊᒐᓂᒃ 
ᐃᖃᖅᑐᐃᔪᓕᕆᔨᒃᑯᑦ ᐱᔨᑦᑎᕋᖅᑎᑦ ᑲᓇᑕᒥ [Public 
Prosecution Service of Canada/Service des poursuites 
pénales du Canada], ᐱᔪᓐᓇᕐᓂᖃᖅᑐᑎᑦ ᐅᖃᐅᓯᕆᓗᒋᑦ 
ᐊᑑᑎᖃᖅᑐᒧᑦ ᐊᐅᓚᑦᓯᕕᖕᒧᑦ ᐅᒡᕙᓘᓐᓃᑦ ᑎᒥᐅᔪᒧᑦ. 
ᒐᕙᒪᑐᖃᒃᑯᑦ ᐊᐅᓚᑦᓯᕕᖏᑦ ᐊᒻᒪᓗ ᑎᒥᖁᑎᖏ ᒪᓕᒐᕐᓂᒃ 
ᒪᓕᒋᐊᖃᖅᑐᑦ ᕿᒥᕐᕈᐊᕐᓗᒋᑦ ᑖᒃᑯᐊ ᐅᖃᐅᓯᐅᔪᑦ 
ᓈᒻᒪᒋᔭᐅᙱᑦᑐᓂᒃ, ᐊᑐᓕᖅᑕᐅᖁᔨᓗᓂ ᖃᓄᖅ 
ᐋᖅᑭᐅᑎᒋᔪᓐᓇᖅᑐᓂᒃ ᖃᓄᐃᓕᖓᓂᖓᒍᑦ, ᐊᔪᕐᓇᖏᒃᑯᓂ, 
ᐊᒻᒪᓗ ᑐᓴᖅᑎᑕᐅᓗᑎᒃ ᖃᓄᖅ ᐋᖅᑭᒃᓯᒪᖕᒪᖔᑕ 
ᕿᒥᕐᕈᐊᕋᒥᒃ ᐊᒻᒪᓗ ᓇᓕᐊᑐᐃᓐᓇᖅ ᐊᑐᓕᖁᔭᐅᔪᑦ 
ᐋᖅᑭᒃᑕᖏᑦ.  

ᑎᑎᕋᕐᓗᑎᑦ ᐅᖃᐅᓯᖃᕈᒪᒍᕕᑦ ᓈᒻᒪᒋᙱᓯᒪᔭᕐᓂᒃ ᐊᑖᒍᑦ 
ᒪᓕᒡᖢᒍ ᑲᓇᑕᒥ ᐱᓂᕐᓗᒃᑕᐅᓯᒪᔪᓄᑦ ᐱᖁᔭᕐᔪᐊᖓᑦ 
ᑖᑉᑯᓂᖓ ᐊᓄᓪᓚᒃᓰᕕᓕᕆᔨᒃᑯᑦ ᑲᓇᑕᒥ, ᑎᒍᔭᐅᓯᒪᔪᑦ 
ᐊᓂᕕᒃᓴᖏᓐᓄᑦ ᖃᐅᔨᓴᖅᑎᑦ ᑲᑎᒪᔨᖏᑦ ᑲᓇᑕᒥ, ᐸᓖᓯᒃᑯᑦ 
(ᐳᑭᖅᑕᓖᑦ), ᑲᓇᑕᒥ ᓄᓇᖃᑎᒋᙱᑕᑦᑎᓂᑦ ᐃᓯᕐᕕᖏᓐᓂᒃ 
ᐱᔨᑦᑎᕋᖅᑎᑦ ᑎᒥᐅᔪᑦ, ᐃᓄᓕᒫᑦ ᐱᖏᖕᓇᖅᑐᓕᕆᔨᒃᑯᑦ 
ᑲᓇᑕᒥ, ᐅᒡᕙᓘᓐᓃᑦ ᐃᖃᖅᑐᐃᔪᓕᕆᔨᒃᑯᑦ ᑲᓇᑕᒥ, 
ᐅᖃᓕᒫᕐᓗᒍ ᐊᑖᓂ ᖃᕆᓴᐅᔭᖃᕐᕕᑦ ᐅᖃᖃᑎᒋᔪᓐᓇᖅᑕᑎᑦ 
ᐊᒻᒪᓗ ᖃᓄᖅ ᑐᓴᖅᑎᑦᑎᔪᓐᓇᕐᓃᑦ: publicsafety.gc.ca/
cnt/cntrng-crm/crrctns/ntnl-ffc-vctms-mk-cmplnt-
en.aspx. ᑎᑎᕋᕐᓗᑎᑦ ᐅᖃᐅᓯᖃᕈᒪᒍᕕᑦ ᓈᒻᒪᒋᙱᓯᒪᔭᕐᓂᒃ 
ᐊᑖᒍᑦ ᒪᓕᒃᖢᒍ ᑲᓇᑕᒥ ᐱᓂᕐᓗᒃᑕᐅᓯᒪᔪᓄᑦ ᐱᖁᔭᕐᔪᐊᖓᑦ 
ᑖᒃᑯᓂᖓ  ᑲᓇᑕᒥ ᐱᔨᑦᑎᕋᖅᑎᑦ ᐊᐅᓚᑦᓯᔨᖓ, 
ᐅᖃᓕᒫᕐᕕᒋᓗᒍ ᖁᔭᒋᓯᒪᔭᖏᑦ, ᐅᖃᐅᓯᒃᓴᖏᑦ 
ᐊᒻᒪᓗ ᐱᓂᕐᓗᒃᑕᐅᓯᒪᓂᕐᓄᑦ ᓂᓪᓕᐅᑎᒋᔪᒪᔭᑎᑦ 
ᖃᕆᓴᐅᔭᖃᕐᕕᖓᓄᑦ: contact.cbsa-asfc.cloud-
nuage.canada.ca/Cipssubmissionform?lang=en_CA. 

https://www.publicsafety.gc.ca/cnt/cntrng-crm/crrctns/ntnl-ffc-vctms-mk-cmplnt-en.aspx
https://contact.cbsa-asfc.cloud-nuage.canada.ca/Cipssubmissionform?lang=en_CA






Balayez le code QR pour 
obtenir une version 
française en ligne 
entièrement accessible.
canada.ca/victimes-actes-criminels-
tiennent-courant

Scan the QR code for a 
fully accessible online 
version in English.
canada.ca/victims-crime-staying-
informed

http://canada.ca/victimes-actes-criminels-tiennent-courant
http://canada.ca/victimes-actes-criminels-tiennent-courant
http://canada.ca/victims-crime-staying-informed
http://canada.ca/victims-crime-staying-informed



